УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ 06 ДҮГЭЭР САРЫН 23-НЫ ӨДӨР БАЙГАЛЬ ОРЧИН, ХҮНС, ХӨДӨӨ АЖ АХУЙН 

БАЙНГЫН ХОРООНЫ ХУРАЛДААНЫ ТОВЬЁГ
	№
	Баримтын агуулга
	Хуудасны дугаар

	1.
	Хуралдааны товч тэмдэглэл:  
	2-5

	2.
	Хуралдааны дэлгэрэнгүй тэмдэглэл:

   1.Төрөөс хүнс, хөдөө аж ахуйн талаар баримтлах бодлого батлах тухай болон “Халх гол” чөлөөт бүс байгуулах тухай Улсын Их Хурлын тогтоолын төсөл /хэлэлцэх эсэх/
  2.Газрын тухай хуульд нэмэлт оруулах тухай хуулийн төсөл /анхны хэлэлцүүлэг/
	6-31
31-46


Монгол Улсын Их Хурлын 2015 оны хаврын ээлжит чуулганы 

Байгаль орчин, хүнс, хөдөө аж ахуйн байнгын хорооны 

6 дугаар сарын 23-ны өдөр /Мягмар гараг/-ийн 

хуралдааны гар тэмдэглэл

Байгаль орчин, хүнс, хөдөө аж ахуйн байнгын хорооны дарга Сундуйн Батболд ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэйгээр 12 цаг 16 минутад Төрийн ордны “Г” танхимд эхлэв. 

Чөлөөтэй: Ц.Дашдорж, Б.Наранхүү, Ж.Энхбаяр, Л.Эрдэнэчимэг;

Тасалсан: Ч.Хүрэлбаатар, Н.Номтойбаяр.

Нэг. Төрөөс хүнс, хөдөө аж ахуйн талаар баримтлах бодлого батлах тухай болон “Халх гол” чөлөөт бүс байгуулах тухай Улсын Их Хурлын тогтоолын төсөл /Засгийн газар 2015.06.10-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Хүнс, хөдөө аж ахуйн яамны төрийн нарийн бичгийн дарга Н.Ариунболд, мөн яамны Хүнсний үйлдвэрийн бодлогын хэрэгжилтийг зохицуулах газрын дарга Ц.Баярмаа, Стратегийн бодлого, төлөвлөлтийн газрын дарга Л.Чой-Иш, тус газрын ахлах шинжээч Б.Алтанцэцэг нар оролцов. 

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Баярмаа нар байлцав.

Хууль санаачлагчийн илтгэлийг Хүнс, хөдөө аж ахуйн сайд Р.Бурмаа танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Б.Гарамгайбаатар, О.Баасанхүү, Б.Бат-Эрдэнэ, Д.Тэрбишдагва, Г.Баярсайхан нарын тавьсан асуултад Хүнс, хөдөө аж ахуйн сайд Р.Бурмаа, Хүнс, хөдөө аж ахуйн яамны төрийн нарийн бичгийн дарга Н.Ариунболд, мөн яамны Стратегийн бодлого, төлөвлөлтийн газрын дарга Л.Чой-Иш нар хариулж, тайлбар хийв.

Улсын Их Хурлын гишүүн Д.Тэрбишдагва, О.Баасанхүү, Г.Баярсайхан, Х.Баттулга нар үг хэлэв. 

Су.Батболд: -Төрөөс хүнс, хөдөө аж ахуйн талаар баримтлах бодлого батлах тухай болон “Халх гол” чөлөөт бүс байгуулах тухай Улсын Их Хурлын тогтоолын төслүүдийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:

0

Бүгд:

         12

100.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Г.Баярсайхан Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 13 цаг 48 минутад хэлэлцэж дуусав. 

Хоёр. Газрын тухай хуульд нэмэлт оруулах тухай хуулийн төсөл /Засгийн газар 2015.05.28-ны өдөр өргөн мэдүүлсэн, нэн яаралтай хэлэлцэх дэгээр, анхны хэлэлцүүлэг/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга С.Баярцогт, Зам, тээврийн яамны төрийн нарийн бичгийн дарга Ж.Бат-Эрдэнэ, Байгаль орчин, ногоон хөгжил, аялал жуулчлалын дэд сайд Д.Хүрэлсүх, Газрын харилцаа, геодези зураг зүйн газрын дарга А.Хүрэлшагай нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Баярмаа нар оролцов.

Байнгын хорооноос Засгийн газарт явуулсан албан бичгийн хариуг  Монгол Улсын сайд, Засгийн газрын Хэрэг эрхлэх газрын дарга С.Баярцогт  танилцуулав.

Танилцуулгатай холбогдуулан Улсын Их Хурлын гишүүн Су.Батболд, Д.Арвин, С.Оюун, О.Баасанхүү, Г.Баярсайхан, Х.Баттулга нарын тавьсан асуултад  Монгол Улсын сайд, Засгийн газрын Хэрэг эрхлэх газрын дарга С.Баярцогт хариулж, тайлбар хийв. 

Улсын Их Хурлын гишүүн Д.Арвин санал хэлэв.

Су.Батболд: -1.Газрын тухай хуульд нэмэлт оруулах тухай хуулийн төслийн анхны хэлэлцүүлгийг хийхтэй холбогдуулан ажлын хэсэг байгуулъя гэсэн саналыг дэмжье гэсэн санал хураалт явуулъя.

Зөвшөөрсөн:
 2

Татгалзсан:

11

Бүгд:

          13

15.4 хувийн саналаар дэмжигдээгүй тул доорх саналуудаар санал хураав.

2.Улсын Их Хурлын гишүүн Су.Батболдын гаргасан, Төслийн 16.1.15-аас 16.1.18 гэснийг 16.1.5-аас 16.1.8 гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:

 1

Бүгд:

          12

91.7 хувийн саналаар дэмжигдлээ.

3.Улсын Их Хурлын гишүүн С.Оюун, Ж.Батзандан, Л.Эрдэнэчимэг нарын гаргасан, Төслийн 2 дугаар зүйлд 18.1.2 дахь заалтад 16.1.13-т заасан газрын жагсаалтыг Улсын Их Хурал батална гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
 4

Татгалзсан:

 8

Бүгд:

          12

33.3 хувийн саналаар дэмжигдсэнгүй.

4.Улсын Их Хурлын гишүүн С.Оюуны гаргасан, Төслийн 1 дүгээр зүйлд аюултай хог хаягдлын төвлөрсөн байгууламж барих газар гэсэн 16.1.14 дахь заалт нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:

 1

Бүгд:

          12

91.7 хувийн саналаар дэмжигдлээ.


5.Улсын Их Хурлын гишүүн Су.Батболдын гаргасан, “Бүс нутгийн томоохон” гэснийг “Улс, бүсийн хэмжээний бүтээн байгуулалт, дэд бүтцийн төсөл хөтөлбөр хэрэгжүүлэх газар” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:

 1

Бүгд:

          12

91.7 хувийн саналаар дэмжигдлээ.

6.Улсын Их Хурлын гишүүн С.Оюуны гаргасан, Төслийн 2 дугаар зүйлийн “16.1.5-аас 16.1.8” гэсний дараа “16.1.13, 16.1.14” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:

 1

Бүгд:

          12

91.7 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Су.Батболд Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 17 цаг 32 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ


АЖ АХУЙН БАЙНГЫН


ХОРООНЫ ДАРГА СУНДУЙН БАТБОЛД


Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ М.НОМИНДУЛАМ

МОНГОЛ УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 
6 ДУГААР САРЫН 23-НЫ ӨДРИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Су.Батболд: -Байнгын хорооны гишүүдийн энэ өдрийн амгаланг айлтгая. 2015  оны 6 дугаар сарын 23-ны өдрийн Байгаль орчин, хүнс, хөдөө аж ахуйн байнгын хорооны хуралдааны ирц гүйцсэн тул хуралдаан нээснийг мэдэгдье. Өнөөдөр Байнгын хорооны хуралдаанаар хэлэлцэх асуудлыг та бүхэнд танилцуулъя. Хэлэлцэх асуудлын нэгдүгээрт, Газрын тухай хуульд нэмэлт оруулах тухай хуулийн төсөл Засгийн газар 2015.05.28-ны өдөр өргөн мэдүүлсэн. Хоёрдугаарт, Төрөөс хүнс, хөдөө аж ахуйн талаар баримтлах бодлого батлах тухай болон “Халх гол” чөлөөт бүс байгуулах тухай Улсын Их Хурлын тогтоолын төсөл Засгийн газраас 2015.06.10-ны өдөр өргөн мэдүүлсэн хэлэлцэх эсэх асуудал байгаа. Гуравт, Органик хүнсний тухай хуулийн төсөл  Засгийн газраас 2015.06.10-ны өдөр өргөн мэдүүлсэн хэлэлцэх эсэх гэсэн ийм гурван асуудлыг өнөөдрийн байнгын хорооны хуралдаанаар хэлэлцэхээр шийдвэрлэж байна. Хэлэлцэх асуудалтай холбогдуулаад асуулт асуух, санал хэлэх гишүүд байна уу? Алга байна. Хэлэлцэх асуудлаа баталъя. 

Нэг. Газрын тухай хуульд нэмэлт оруулах тухай хуулийн төсөл /Засгийн газар 2015.05.28-ны өдөр өргөн мэдүүлсэн, нэн яаралтай дэгээр, анхны хэлэлцүүлэг/

Газрын тухай хуульд нэмэлт оруулах тухай хуулийн төслийн анхны хэлэлцүүлгийг хийе. Хэлэлцэж байгаа асуудалтай холбогдуулан ажлын хэсгийг та бүхэнд танилцуулъя. Баярцогт сайд байна, Бат-Эрдэнэ Зам, тээврийн яамны төрийн нарийн бичгийн дарга алга уу? Эрдэнэбүрэн Барилга, хот байгуулалтын яамны төрийн нарийн бичгийн дарга алга уу? Дэлгэрцогт Эрчим хүчний яамны төрийн нарийн бичгийн дарга энэ төрийн нарийн бичгийн дарга нар чинь ажлаа хийдэггүй юм уу, хаашаа юм бэ? Би хэрвээ төрийн нарийн бичгийн дарга нар ирээгүй байвал асуудлыг  хойшлууллаа шүү. Цэнгэл Байгаль орчин, ногоон хөгжил, аялал жуулчлалын яамны төрийн нарийн бичгийн дарга алга байна. Байгаль орчин, ногоон хөгжил, аялал жуулчлалын яамны Газрын нөөц зохицуулалтын хэлтсийн дарга алга байна. Ажлын хэсэг байхгүй байгаа учраас энэ асуудлыг хойшлууллаа. 

Хоёр дахь асуудалдаа орж байя. Ажлын хэсэг бүрдсэн цагт Газрын тухай хуульд орно шүү. Ирэхгүй бол энэ асуудлыг хэлэлцэхгүй бүр хойшлуулъя. 


Хоёр. Төрөөс хүнс, хөдөө аж ахуйн талаар баримтлах бодлого батлах тухай болон “Халх гол” чөлөөт бүс байгуулах тухай Улсын Их Хурлын тогтоолын төсөл /Засгийн газар 2015.06.10-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан ажлын хэсгийг урья. Хөдөө аж ахуйн талаар баримтлах бодлогын ажлын хэсгийг дуудчих. Ариунболд Хүнс, хөдөө аж ахуйн төрийн нарийн бичгийн дарга, Чой-Иш байна уу, Баярмаа суугаарай. Түрүүчийн ажлын  хэсэг гарч бай. Энэ  хүмүүс  хаанахынх байна вэ? Хөдөө аж ахуйнхан ирсэн үү? Ариунболд байна уу? Чой-Иш Стратегийн газрын дарга, Баярмаа Хүнсний газар байна уу? Алтанцэцэг, Даваацэрэн Төлөвлөлтийн газрын мэргэжилтэн, Давааням Стратегийн бодлого төлөвлөлтийн газрын мэргэжилтэн байна уу? Болорчулуун Газар тариалангийн газрын дарга. Эхний асуудалтай холбогдуулж танилцуулгыг Хүнс, хөдөө аж ахуйн сайд Бурмаа хийнэ. 

Р.Бурмаа: -Энэ өглөөний амар амгаланг эрье.

Төрөөс хүнс, хөдөө аж ахуйн талаар баримтлах бодлогын баримт бичгийг 2003-2015 оны хүрээнд хоёр үе шаттай хэрэгжиж энэ онд дуусаж байгаатай холбогдуулан тус салбарын хөгжлийн дараагийн шатны түвшинд хүрэх бодлогын баримт бичгийг яамнаас боловсруулаад байна. Бид Улсын Их Хурлын тогтоолоор батлах бодлогын баримт бичгийн төслийг бодлогын батлагдсан үзэл баримтлалын дагуу боловсруулж, Улсын Их Хуралд өргөн бариад байгаа билээ. Хүнс, хөдөө аж ахуйн салбар нь 2003 онд бэлчээрийн 25.3 сая  толгой малтай, гадаад худалдаа хомс, эрчимжсэн мал ахуй хөгжөөгүй, мөн жилдээ ердөө 165 мянган тонн үр тариа  хураан авдаг, хүн амын махны хэрэгцээг хангадаг боловч сүү, гурил, төмс, хүнсний ногооны хэрэгцээг дотоодын үйлдвэрлэлээр бүрэн хангаж чаддаггүй байсан. Харин 2014 онд хөдөө аж ахуйн салбарт жилийн 14.4 хувьд хүртэл өссөн, 51.9 сая толгой мал оны сүүлээр тоологдсон. 18 сая төл энэ жил хүлээж аваад байгаа. Эрчимжсэн мал аж ахуй хөгжих эхлэл тавигдсан. 50 мянган орчим толгой мах, сүүний чиглэлийн үхэртэй болсон. Жилд 518 мянган тонн үр тариа хураан авч, хүн амын мах, гурил, хүнсний хэрэгцээгээр бүрэн хангадаг болсон гээд олон ахиц дэвшлүүд гарсан.

Хөдөө аж ахуйн салбарыг өмнөх арван жилтэй харьцуулахад үйлдвэрлэлийн ахиц дэвшил гарсан салбарын үр ашиг тийм ч анхаарал хандуулах, өнөөгийн нөхцөл байдал, гадаад орчинд тохирсон бодлого хэрэгтэй байгаа юм. Энэ бодлогын зорилго нь Монгол Улсын газар зүйн байршил, эко систем, дотоодын болон олон улсын зах зээл дэд бүтэц, техник технологийн хөгжлийн чиг хандлага, салбар хоорондын уялдаа холбоо зэрэг олон талт хүчин зүйлд тулгуурлаж, салбарын тогтвортой хөгжлийг хадгалан үе шаттайгаар хөгжүүлэхэд чиглэх юм. Хүнс, хөдөө аж ахуйн салбарын хөгжил нь үйлдвэрлэлийн бүтээмжийг нэмэгдүүлэн өрсөлдөх чадварыг сайжруулахад оршиж байна. Төрөөс хүнс, хөдөө аж ахуйн талаар баримтлах бодлого нь 2003-2015 оны бодлогын үргэлжлэл болох ба илүү бүтээмж, үр ашиг, санхүүжилт, худалдаа, судалгаа хөгжил рүү хандсанаараа онцлогтой. Хуучин бодлогод эрчимжсэн мал аж ахуйн эхлэлийг тавьсан биш, шинээр батлагдах бодлогод эрчимжсэн мал аж ахуйг олшруулж, хот суурин газрын хүн амын мах сүүний хэрэгцээг хангах, улирлын чанартай үнийн хэлбэлзлийг  хамгаалах, цаашлаад экспортлох зорилго багтсан. Бэлчээрийн уламжлалт мал аж ахуй маань зонхилох болно. Бодлогын зорилгыг малын гаралтай түүхий эд, бүтээгдэхүүний үйлдвэрлэл, ургамлын гаралтай түүхий эд, бүтээгдэхүүний үйлдвэрлэлийн өртгийн сүлжээгээр харж хөгжүүлэхээр тусгасан. Мөн өртгийн сүлжээний үе шатанд хамаарах үндэсний аюулгүй байдал, шим тэжээл, хүний нөөц, хөрөнгө оруулалт, худалдааны бодлогыг тодорхойлсон. Бодлогыг тус бүр 5 жилийн үе шаттайгаар 2 үе шаттайгаар 2016-2025 онд хэрэгжүүлэхээр төлөвлөж байна. Энэ бодлогыг хэрэгжүүлснээр Монгол Улс хөдөө аж ахуйн зарим бүтээгдэхүүнээр дотоодын хэрэгцээг бүрэн хангаж, экспортлогч орон болно. 


Түүнчлэн хөдөө аж ахуйн гаралтай зарим түүхий эд, бүтээгдэхүүнийг гадаад зах зээлд экспортлох таатай боломж бүрдэж байна. Энэ нөхцөлийг харгалзан  олон улсын худалдааны хорио цээрийн нөхцөл шаардлагыг хангасан хөдөө аж ахуйн чөлөөт бүс байгуулахаар Халх гол чөлөөт бүсийг байгуулах тухай тогтоолын төслийг боловсрууллаа. Чөлөөт бүс байгуулснаар гадаад дотоодын хөрөнгө оруулалтыг татах эрх зүйн орчин бүрдүүлж, алслагдсан бүс нутагт экспортын баримжаатай үйлдвэрлэлийг хөгжүүлэх хөрөнгө оруулалтын урсгалыг татах нөхцөл байдал бүрдэнэ. 


Су.Батболд: -Бурмаа сайдад баярлалаа. Хуралдааны дэгийн дагуу  Төрөөс хүнс, хөдөө аж ахуйн талаар баримтлах бодлого болон “Халх гол” чөлөөт бүс байгуулах тухай асуудалтай холбогдуулж асуух асуулттай гишүүд кноп нэрсээ өгнө үү? Баярсайхан гишүүнээр нэрсийг тасалъя. Гарамгайбаатар гишүүн асуултаа асууя. 

Б.Гарамгайбаатар: -Би ерөнхий зүйлүүд асуух гэсэн юм. Гол нь бодлогын баримт бичиг орж ирж байна. Үүнтэй холбогдуулаад бодлогын баримт бичигт саналаа өгсөн байгууллагууд ард нь байна л даа. Монголын мал зүйч, үржүүлэгчдийн холбоо, Монголын хөдөөг шинэчлэх фермерүүдийн холбоо, Мал эмнэлгийн холбоо гээд энэ дээр бэлчээртэй холбоотой асуудал ярихад Малчдын холбооноос санал өгсөн юм уу гэж асуух гээд байна. Газар тариаланчдын холбоо хаана байна вэ? Санал өгсөн юм уу? Сайн харагдахгүй байх юм. Сонин хэвлэл дээр гарч байгаа материалуудыг харахаар Тариаланчдын холбоо өөр байр суурь бариад байгаа юм харагдаад байгаа юм. Тэгээд холбоодын санал энд тусгалаа олсон юм болов уу, үгүй юм болов уу нэгдүгээрт.

Хоёр дахь асуудал нь чөлөөт бүс байгуулах асуудал нь заавал яагаад Дорнодын бүс нутагт байгаа юм бэ гэж ингэж энэ хоёрт хариулт авах гэсэн  юм.


Су.Батболд: -Бурмаа сайд хариулъя. Ажлын хэсгээс хариулбал нэрээ хэлээд, албан тушаалаа хэлээд хариулна. “Г” танхимын доод талын микрофонууд бүгд хариулж болох уу? Бас дугаартай юу? 

Р.Бурмаа: -Хүнс, хөдөө аж ахуйн талаар төрөөс баримтлах бодлогыг олон талын оролцоог хангасан хэлэлцүүлгүүдийг хийсэн. Хамгийн сүүлд гэхэд бид нар нэлээн эцэслэсэн маягаар сайдын дэргэдэх зөвлөлөөр, мөн салбарын эрдэмтэн судлаачдыг оролцуулсан хэлэлцүүлэг, салбарын төрийн бус байгууллага, мэргэшсэн байгууллагуудаар хэлэлцүүлгүүдийг авсан. Энэ дээр мөн тухайлбал, газар тариалантай холбоотой асуудлууд дээр Тариалангийн тухай хуулийн төсөл дээр нарийвчилж өгсөн саналууд байгаа юм. Бид нар хүнс, хөдөө аж ахуйн талаар баримтлах бодлого, түүнээс гадна дөрвөн хуулийг Улсын Их Хуралд өргөн барьж байгаа. Тариалангийн тухай хууль ойрын өдрүүдэд Улсын Их Хуралд өргөн баригдана. Малын эрүүл мэндийн тухай хууль, Малын генетик нөөцийн тухай хууль, Органик хүнсний тухай хууль, Тариалангийн тухай хууль мөн Бэлчээрийн тухай хуулийг бид нар боловсруулахаар ажиллаж байна. Тэгээд эд нарт тус бүрт нь хуульд оруулах саналуудыг авч байгаа. Мөн бодлого дээрээ санал авсан байгаа. Нэмээд тодорхой тийм саналууд гэдэг дээр Чой-Иш хэлээрэй.

Хоёр дахь таны асуултад хөдөө аж ахуйн эрчимжсэн бүс нутгийг Тариалангийн тухай хуульд тодотгож өгч байгаа. Мөн экспортод зориулсан бүтээгдэхүүн үйлдвэрлэдэг хөдөө аж ахуйн чөлөөт бүсийг байгуулъя гэдэг дээр асуудал оруулж ирж байна. Үүн дээр өмнө нь судлагдсан байдаг. Судлагдаад 7 газар ч хөдөө аж ахуйн чөлөөт бүсийг байгуулах нь боломжтой  гэдэг ийм судалгаа хийсэн байгаа. Дээрээс нь, олон улсын жишиг хөдөө аж ахуйн чөлөөт бүсүүд хэрхэн яаж ажилладаг вэ, ямар байдаг вэ гэдэг талаар нэлээн судалгаанууд хийгдсэн. Экспортын баримжаатай эрчимжсэн хөдөө аж ахуйн чөлөөт бүсийг тухайлбал, Завхан аймаг, Булган аймгийн Бага Элбэнх гээд, Дорнод аймгийн хоёр ч газар байна Эрээн цав, Дорнод аймгийн Баянхошуу, Сүхбаатар аймгийн Бичигт, Ховд аймгийн Булган, Баян-Өлгий аймгийн Цагаан нуур гээд ийм 7 газар дээр 9 шалгуур үзүүлэлтээр мэргэжлийн багууд үнэлгээ хийсэн байдаг. Үүн дээр хамгийн их үзүүлэлттэй гарсан нь Халх гол байдаг юм. Халх гол дээр орон нутгаас нь 2011 оноос хойш дотоодын чөлөөт бүс байгуулах асуудал дээр дэмжсэн саналууд өгсөн байгаа. Мөн Халх голын бүс нутгийн судлагдсан байдал 1967 оноос эхлээд энэ бүс нутгийн дээр эрчимжсэн хөдөө аж ахуй байгуулах тал дээр судалгаанууд хийгдсэн байдаг. Монгол Оросын хамтарсан судалгаа, Атарын судалгааны экспедиц, сангийн аж ахуй байгуулах талаар ТЭЗҮ эрдэмтдээс хийж байсан байна. Халх голын бүс нутагт 50 мянган мухар улаан гэж махны үхрийн чиглэлийн эрчимжсэн аж ахуй бараг 20 мянган хонины аж ахуйг хөгжүүлэх мастер төлөвлөгөө гээд, 2009, 2012, 2013, 2015 он гээд олон талын судалгаанууд хийгдсэн байгаа. Үүн дээр мөн байгаль орчинд нөлөөлөх байдлын нарийвчилсан байдлын үнэлгээ, бүс нутгийг хөгжүүлэх талаар олон судалгаанууд хийгдсэн. Энэ судалгаан дээр үндэслэж.


Су.Батболд: -Чой-Ишийн дарааг Гарамгайбаатар гишүүн тодруулъя. 3 дугаар микрофоныг өгчих.

Л.Чой-Иш: -Гарамгайбаатар гишүүний асуултад нэмж тодруулж хариулъя. Тэр дээр Малчдын холбоо, Газар тариалангийн холбоо, газар тариалангийн хоёр ч холбоо байгаа л даа. Тэд нараас бүгдээс нь саналуудаа нэгтгэж авсан тухайгаа бас танд товчхон танилцуулах гэсэн юм. Нэгдүгээрт, малчдын холбооноос ер нь анхны драфт саналыг боловсруулахад нэлээдгүй санал авч, тухайлбал, иж бүрэн зураглалыг гаргаж ирж, малчдыг дэмжихтэй холбоотой асуудлуудаар танилцуулсан байгаа. Тухайлбал, тэр дотор үл хөдлөх хөрөнгөтэй болох, малыг эрүүлжүүлэх гэх мэтчилэн асуудлаар саналаа оруулж тусгасан. Үүнийгээ бид нар орон нутагт зөвхөн холбооноос гэдэг юм уу, Монголын малчдын нэгдсэн холбооноос саналаа өгсөн юм. Тэгээд анхны драфтыг гаргаж ирэхэд хүчтэй саналаа оруулсан учраас санал авсан гэдэг дээр тусгаагүй. Ер нь боловсруулахад анхны драфт дээр ажилласан учраас тэгж байгаа юм. Орон нутгуудад баруун, зүүн бүсүүдийн зөвлөгөөн дээр танилцуулсан байгаа. Үүн дээр холбогдох саналууд нь нийт малчдаас 20 гаруй удаагийн их бага хэмжээгээр оролцсон зөвлөгөөнүүд дээр бид нар хэлэлцүүлсэн юм. Дээр нь Газар тариалангийн холбооны хоёулангаас нь саналуудаа яам дээр зохион байгуулсан. Мөн Дэлхийн банктай хамтраад зохион байгуулсан хурлууд дээр саналуудаа бас өгсөн байгаа. Мөн тусгайлан бичгээр саналуудаар ирүүлсэн байгаа.

Мөн энэ хугацаанд интернэтэд байрлуулж байнгын саналуудаа авч байсныг бас.


Су.Батболд: -Гарамгайбаатар гишүүн тодруулъя. 

Б.Гарамгайбаатар: -Гол асуугаад байгаа юм бол өмнөх бодлогын баримт бичиг нь үндсэндээ бүрэн гүйцэд хэрэгжиж дуусаад шинэ бодлогын баримт бичиг гарч байна гэж ойлгоод байгаа юм. Тэгэхээр мэдээж ирээдүйд тохирсон бодлогын баримт бичиг гарч байгаа байх л даа. Тэгэхээр энэ бодлогын баримт бичиг батлагдаж гарснаараа тэр оруулж ирж байгаа хуулиуд, бодлогын баримт бичигтэйгээ уялдаж гарч ирнэ шүү дээ. Тэр утгаар нь би асуугаад байгаа юм. Тэгэхээр онцлоод хоёр гурван холбоодыг оруулаад байгаа нь сонирхол татаад байгаа юм. Бусдыг нь хэлэлцүүлгүүд дээр санал бодлоо хэлсэн байгаа шүү дээ. Гэхдээ яагаад энэ хоёр гурван холбоодыг онцолж үүн рүү оруулаад ирсэн юм бэ гэдэг нь сонирхол татаад байгаа юм.  

Хоёрдугаарт, Дорнодын чөлөөт бүсийн асуудал яриад эхлэхээр усны асуудал яригдана. Тэгэхээр усны асуудлыг яаж шийдэж байгаа юм бэ? Фермерийн аж ахуйнууд байгуулах юм бол газар тариалангийн бүс нутаг байгуулах юм бол ус.


Су.Батболд: -Тодруулъя 3 дугаар микрофон. 

Л.Чой-Иш: -Үүн дээр гол нь яагаад хэд хэдхэн газруудыг дурдаад ороод ирсэн юм бэ гэхээр зэрэг ер нь бодлогын баримт бичиг дээр нийт энэ салбарт ажиллаж байгаа төрийн бус байгууллага болон үйлдвэрлэл эрхэлж байгаа хүмүүсээс олон удаагийн бид нар нарийн дээрээ хоёр жил орчим санал бодлоо нэгтгээд авчихсан байгаа. Олон газрыг нэгтгэх тэр дээр маргаан гарах асуудал байхгүй. Бүгд санал бодлоо хэлсэн, тусгасан. Энэ саналууд нь туссан байгаа, энэ асуудлууд нь тусаагүй байгаа гээд бүгд албан бичгээрээ ч гэсэн хоёр жил гаруйн хугацаанд хэлэлцсэн болохоор тодорхой саналууд маань туссан байгаа гэж хэлэх гэсэн юм. 

Су.Батболд: -Халх голын чөлөөт бүсийн асуудлаар хэн хариулах вэ? 2 дугаар микрофон.

Н.Ариунболд: -Хүнс, хөдөө аж ахуйн яамны төрийн нарийн бичгийн дарга Ариунболд. Түрүүний асуулттай холбогдуулаад товчхон хариулъя. Яагаад заавал Халх гол суманд чөлөөт бүс байгуулах асуудлыг ярьж байгаа вэ гэхээр сайдын тайлбар дээр нэмж товчхон тайлбар хэлье.  Нэр бүхий хэд хэдэн бүс нутагт чөлөөт бүс байгуулах экспортын баримжаатай чөлөөт бүс байгуулах асуудлыг тусгасан. Тэгээд үүн дээр хэд хэдэн шалгуур үзүүлэлтийг тавьсан. Нэгдүгээрт, нийлүүлэлтийн суваг, эрэлтийн багтаамж, бэлчээрийн даац, байгалийн хадлан, тариалангийн талбай, байгалийн цаг уурын  нөхцөл, мал эмнэлэг, хүний нөөц гэсэн ийм шалгуур үзүүлэлтийг тавиад хамгийн боломжийг хангаж байгаа нь Халх гол чөлөөт бүс, өвдөг Баянхошуу түшиглэсэн чөлөөт бүс байх ёстой юм гэсэн мэргэжлийн эдийн засгийн баг дүгнэж үзээд үүн дээр бид нар асуудлаа оруулж байгаа. Дээр нь чөлөөт бүс байгуулах, Чөлөөт бүсийн тухай хуулийн 4 дүгээр зүйлээр, 5 дугаар зүйл чөлөөт бүс байгуулахад зарчим ухагдахуун нөхцөлүүд гэсэн хуулийн зохицуулалт байдаг. Энд хамгийн хангасан нь.

Су.Батболд: -2-ыг нэмээд өгчих. Товчхон хариулаарай.

Н.Ариунболд: -Усны тухайд бид нар газрын гадарга болоод байгалийн гүний усыг ашиглаж үйл ажиллагаагаа явуулна гэж тооцож байгаа. Үүн дээр 1970-аад оны үед экспедиц ажиллаж байсан. Дээрээс нь 2005 онд хөрөнгө оруулалттай судалгаа хийгдэж, боломжтой гэсэн дүгнэлт гарсан байгаа. 

Су.Батболд: -Бурмаа сайд хариулъя.

Р.Бурмаа: -2012 онд хийсэн Халх голын бүс нутгийг хөгжүүлэх мастер төлөвлөгөөг хэрэгжүүлэх ажлын нарийвчилсан төлөвлөгөө дээр Халх голын усны нөөцөөс 6-8 хувийг ашиглаж болохыг зөвшөөрсний дагуу 7 хувийг ашиглах тохиолдолд 21 мянган га газрыг услах бололцоотой гээд, мөн Буйр нуурын усыг ашиглах боломжтой гэсэн ийм судалгаанууд гарсан байдаг юм. Үүн дээр байгаль орчны нөлөөлөх байдлын нарийвчилсан үнэлгээ гарсан байна. Тэр дээр газар тариалан эрхлэх явцад тариалалтын орчин үеийн техник технологийг газар тариаланд ашиглах шаардлагатай гэдгийг хэлж өгсөн байгаа. Энд тариалангийн талбайн хөрсний салхины элэгдлээс хамгаалах зурваст тариалах, ойн зурвас байгуулах, талбай сүрлэн үүсгэх, мөн тэг элдэншүүлэлтийн технологи нэвтрүүлэх гэдэг ийм чиглэлээр ажиллах ёстой. Нэг аж ахуй нэгжийн эргэлтийн талбайн хэмжээ 5000-аас байх ёстой гэдэг.

Су.Батболд: -Болсон уу Гарамгайбаатар гишүүн. Дараа санал дээрээ манай гишүүд саналаа сайн хэлээрэй. Энэ асуудлыг нэлээн нухацтай хэлэлцэх шаардлагатай байгаа асуудал. Баасанхүү гишүүн асуултаа асууя. 

О.Баасанхүү: -Би Гарамгайбаатар гишүүний асуултыг үргэлжлүүлж бараг асууж байна. Нэгдүгээрт, энэ бодлогод ер нь усны бодлого байгаа юм уу? Яагаад вэ гэхээр газар ус хоёр чинь нийлж байж энэ бодлогын чинь түлхүүр болох байх л даа.  Газраа дагаад бэлчээр, тариалан яригдах байх. Усаа дагаад нөгөөдөх нь хөгжих тухай асуудал яригдах байх. Тэгэхээр усны бодлогыг энд яаж оруулж ирсэн юм бэ гэдэг. Хоёрдугаарт, чөлөөт бүс гэхээр хил  хамгаалах газруудаас санал авсан юм уу? Яагаад вэ гэхээр Буйр нуур чинь Монголын цорын ганц усан хилтэй. Нөгөө талаасаа Хятадтай хамтарсан хилтэй газар байгаа. Хил хамгаалахынхантай уулзахад арай өөр бодолтой байдаг юм байна лээ. Хамгаалалтын бүс нарийн ширийн юмнууд нь нэлээн хэцүү байдалд орох байх гэсэн юм яриад байгаа. Дээрээс нь Халх  голын бүх газрыг эзэмшээд хувьчлаад авчихсан гэж нутгийн иргэд яриад байгаа юм. Тэнд төрийн бодлогоор явах юм байна уу, эсвэл иргэдэд нь хуваагаад өгчихсөн байна уу? Халх голын газруудыг, дээрээс нь Петро Дачин компани чинь угаасаа аюултай технологиор ажиллаж байгаа шүү даа. 2000 метр ухаад гүний бүх усыг сороод тэгээд нүх уруу гээд тосыг нь дээшээ гарангуут нь соруулаад авч байгаа юм. Дээрээс нь, Оюу толгой, Тавантолгой, Гашуунсухайт гэж байна. Нэг секундэд 1.5 тонн, нөгөө Ухаа худаг чинь 2 тонн ус ашиглаж байна. Ингээд гүний усыг ашиглана гээд байдаг. Өмнөговь бол Хэрлэн голын төсөл гээд тэд нарыгаа ашиглахгүй бол усгүй боллоо гэдгээ хэлээд байгаа. Дархан, Сэлэнгэ, Эрдэнэтийн асуудал ч гэсэн маш хүнд болчихсон юм байна лээ шүү дээ. Бас усны асуудал. Яаж бодлогоо устай холбох гээд байна вэ? Усаар яаж зохицуулах юм бэ? Үүнийгээ тодорхой хэлж өгөөч. Дээрээс нь мэдээж мал аж ахуй, газар тариалан чухал ч гэлээ гэсэн бэлчээрийн бодлого, усны бодлогоо нэгтгэж байж энэ асуудал явах ёстой л доо. Тэгэхээр үүн дээр тодорхой хариулт авмаар байна. Цөлжилт 70 хувьтай болоод байгаа шүү дээ. 70 хувийн цөлжилттэй байгаа үед энэ бодлого чинь яаж хэрэгжих юм бэ? 70 хувь хэрэгжих боломжгүй байгаа юм биш үү? Үүн дээр хариулт өгөөч. Баярлалаа.

Су.Батболд: -Бурмаа сайд хариулъя.

Р.Бурмаа: -Та чухал асуудлыг хөндлөө. Тэгэхээр анхаарах ёстой асуудал байгаа юм. Энэ дээр манай улсын нийт хадлангийн талбайн 47.6 хувь нь Дорнод аймаг эзэлдэг. Халх гол сумын хувь энэ жил 23 хувьтай гэж байгаа юм. Газар тариалан эрхлэхэд тохиромжтой талбай 22 хувь нь Халх гол суманд байрладаг. Усны нөөц, гүний нөөц санхүүжилтийн эх үүсвэр, нийлүүлэлтийн суваг, эрэлтийн багтаамж, бэлчээр, байгалийн хадлан гээд тариалангийн талбай, байгаль цаг уурын нөхцөл, мал эмнэлгийн үйлчилгээ чанар хүртээмж, усны нөөц гээд энэ олон 9 заалт  шалгуур үзүүлэлтээр авсан байгаа. Энэ дээр усны нөөцийн талаар байгаль орчны тусгайлсан үнэлгээ хийгдсэн. Энэ дээр нэг санаа зовоох асуудал юу гарч байна вэ гэхээр манай газар нутаг хөдөө аж ахуйн эдэлбэр газар гэж хэлээд байдаг бэлчээр гэдэг байдаг. Бэлчээрийн 70 хувийн доройтолтой байна гэж ярьж байгаа л даа. Халх гол орчимд одоогоор доройтолд ороогүй, тэнд хамгийн эрүүлээрээ байгаа хэсэг нь тэнд байгаа юм. Гэтэл 1964 оноос хойш манай нийт хөдөө аж ахуйн эдэлбэр газар 10 сая га-аар багассан байгаа. Ганцхан нэг жилийн хугацаанд одоо 41.9 мянган га-аар сая га-аар багасгах гэж байна. Тэгэхээр энэ нь өөрөө нийт газар нутгийн хэмжээнд тооцож үзвэл энэ жил гэхэд 19.9 хувь, нийтдээ 27 хувь нь лицензэд явах гэж байна. Тэгэхээр хөдөө аж ахуйн эдэлбэр газар тэр тусмаа доройтолд ороогүй байгаа бэлчээрийн бид нар дараа үедээ үлдээх өв гэж хэлдэг Халх гол орчмын энэ нутаг өнөөдөр хайгуулын лицензэд явах хамгийн эрсдэлтэй байдалтай байна. Би та нарт үүнийг тарааж өгье гэж бодож байна. Манайхан тараагаад байх даа. Энэ дээр юу гэж байна вэ гэхээр Халх гол орчмын нутаг бол хайгуулын лицензэд орсон. Ойрын өдрүүдэд үүнээс өгч байна. Тэгэхээр чөлөөт бүс гэж хөдөө ахуйн эдэлбэр газрыг тамгалж авч үлдэх нь бид нарт нэн шаардлагатай байгаа юм. Үүн дээр 22 дугаар газар бол буцаасан талбай байгаа. Эргэн тойронд нь бүтээгдэхүүн хуваах гэрээтэй талбай. Таны саяхан очиж газрын тос ашиглах гэрээ хийчихсэн талбай байгаа шүү дээ. Тэндээс буцаагаад олгогдсон хэсэгхэн талбай байгаа юм. Үүнийг яаж ийж байгаад хөдөө аж ахуйн эдэлбэр газар юм, чөлөөт бүсэд ашиглая, улс нь өөрөө үүнийгээ мэдье гэдэг энэ бодлогыг гаргаж өгөхгүй бол энэ хэзээ мөдгүй хайгуулын лицензэд, газрын тосны лицензэд явах байдалтай байгаа юм. Орон нутаг нь өгөөд эхэлчихсэн. Газар нутгийнх  нь нэлээн их газар нь хуваарилсан ийм байдалтай байна. Нэмж хэлэх юм байвал.

Су.Батболд: -3 дугаар микрофон. 

Л.Чой-Иш: -Баасанхүү гишүүний асуултад нэмж тодруулж хариулъя. Тэр дээр усны бодлого төрөөс хүнс, хөдөө аж ахуйн талаар баримтлах бодлоготой яаж уялдах юм бэ гэдэг асуудал байгаа. Усны асуудал төрөөс хүнс, хөдөө аж ахуйн талаар баримтлах бодлогыг боловсруулах явцдаа өмнө нь батлагдсан байгаа бодлогын баримт бичгүүдтэй маш их уялдуулах шаардлагатай гэж. Тэрийг  үндэслэлээ болгож авч үзэж байгаа. Давхардуулан бичиглэл хийхгүй байгаа, төрөөс усны талаар баримтлах бодлого батлагдсан байгаа. Мөн сая аж үйлдвэрийн баримтлах бодлого гээд батлагдсан байгаа гэх мэтээр гарсан байгаа бодлогын баримт бичгүүд дээрээ шууд үндэслээд манай төрөөс хүнс, хөдөө аж ахуйн талаар баримтлах бодлогын төсөлд маань шууд нэг бүрэлдэхүүн хэсэг байгаа гэж ойлгож уялдуулсан байгаа гэдгийг  хэлэх гэсэн юм. Баярлалаа. 

Су.Батболд: -Баасанхүү гишүүн тодруулъя. 

О.Баасанхүү: -2005 оны судалгаа дээр үндэслээд яваад байгаа юм шиг байна л даа. Дорнодынх. Гэтэл 2007 оноос хойш шал өөр болчихсон байгаа юм. Та нарын саяын дурсаж байгаа дээр 2005 оны судалгаа яриад байдаг, 2007 оноос хойш бол эрс өөрчлөгдсөн байгаа. Тэгэхээр би юу хэлэх гээд байгаа вэ гэхээр Халх голд ашиглах газар байна уу, ер нь бүр аж ахуй нэгжүүд бүгд аваад өнөөдөр ямар аж ахуй  нэгжүүд авчихсан болоод Халх голыг чөлөөт бүс болгоё гэсэн юм яваад байна вэ? Яагаад вэ гэхээр миний дуулснаар тэнд ямар ч газар байхгүй, ерөөсөө бүгдийг нь гадаад дотоодгүй тусдаа авчихсан гэж яриад байгаа юм. Тэрийгээ тодорхой нэр устай нь хэлж өгөөч, хэчнээн аж ахуй нэгж, хэчнээн компани тэнд үйл ажиллагаа явуулж байгаа юм бэ? Тэрийг хэлж өгөөч. 

Су.Батболд: -Баасанхүү гишүүний асуултад тодорхой хариулаад байх. Тэнд ялангуяа хууль бус газар олгосон байдал, хууль бусаар атар газар цоо шинэ эрүүл газрыг хэдэн мянган га-аар хагалсан ноцтой дутагдлууд ажиглагдаж байгаа. Баасанхүү  гишүүний асуулт дээр тодруулахад ер нь ямар үүднээс чөлөөт бүсэд авах гээд байгаа юм бэ гэдгээ яам бодлогоо хэлчих. Хэн нэгний эрх ашигт үйлчлээд авсан газруудыг нь баталгаажуулж өгөх гээд байна уу, эсвэл монголчуудын ирээдүйн нөөц гэдэг утгаар энэ газрыг хадгалж авч үзэх гээд ийм бодлого оруулж байгаа юм уу гэдгээ гишүүдэд хэлээд өгчих л дөө. Бурмаа сайд аа. 

Р.Бурмаа: -Одоо үнэхээр замбараагүй газар олголт өгсөн байгаа. Тэнд атар газрыг ч гэсэн сумын удирдлагуудаас өгсөн ийм мэдээлэл байгаад байгаа. Үүн дээр бид нар хөдөө аж ахуйн нөөц гэж үздэг газар нутгаа төрийн бодлогоор, улсын бодлогоор авч явах нь зүйтэй гэдэг үүднээсээ хөдөө аж ахуйн чөлөөт бүс болгоё гэж байгаа юм. Тэгэхээр үүн дээр ямар ч бодлогогүй тэнд нь нэлээн эмзэг хөрс байдаг Халх голын хөрс чинь тэнд технологийг нь мөрдөхгүй, хэрхэн яаж ашиглаж байгаа нь тодорхой бус ийм байдалтай байгаад байгаа юм. Хоёрдугаарт, тэнд хэрвээ хөдөө  аж ахуйн чөлөөт бүс гэж энэ газар нутгийг авахгүй бол тун ойрын өдрүүдэд хайгуулын лицензэд өгөх магадлалтай байна. Хайгуулын лиценз олгох Уул уурхайн яамны ашигт малтмалын тусгай зөвшөөрөл олгох талбай гэж та нар интернэт рүү ороод харах юм бол.

Су.Батболд: -Болсон уу? Оюун гишүүн асуултаа асууя. 

С.Оюун: -Баярлалаа. Хөдөө аж ахуйн салбарт төрөөс баримтлах бодлого бэлчээрийн даацын асуудал яаж суусан бэ? Түрүүн Бурмаа сайдад нэр дэвшиж байхад би нар яг энэ асуултыг асууж байсан. 50 гаруй сая малтай энэ даац хэтрээд байна уу, хэтрээгүй байна уу, даацыг цаашдаа бэлчээрийн талхлалтыг багасгах, бэлчээрийг эрүүлжүүлэх, даацыг хэтрүүлэх байх дээр ямар бодлогууд орсон бэ энэ баримт бичигт. Сонин юм явагдаад байх юм. Чөлөөт бүсэд авахгүй бол хайгуулын лиценз өгөх гээд байна гээд энэ Засгийн газар дотроо ярих асуудал шүү дээ. Өөрөөр хэлбэл, Засгийн газар Уул уурхайн яам тийм бодлоготой байгаа бол хөдөө аж ахуйн яам ийм бодлоготой бол Засгийн газар дотроо асуудлаа яриад оруулж ирэх ёстой болохоос биш, Их Хурал дээр бид нараар хагалуулах гээд байгаа юм шиг ийм юм оруулмааргүй байна. Тэгэхээр энэ Засгийн газар өөрсдөө дотроо нэгдмэл байр суурьтай болоод асуудлаа оруулж  ирмээр байна. Тэгэхгүй бол энэ яам тэгж байна, тэр яам тэгж байна гээд бид нар Байнгын хороон дээр хэрэлдмээргүй байна шүү дээ. 

Чөлөөт бүсийн хувьд нэг юм асуумаар байна. Халх голыг мэдээж хөдөө аж ахуйг дэмжих ёстой байх. Гэхдээ чөлөөт бүс байгуулна гэж яг яах гээд байгаа юм бэ гэдэг дээр өмнөх хоёр гишүүн асуугаад хариулт авч чадсангүй л дээ. Чөлөөт бүс дээр татвараас чөлөөлдөг, тэгээд татварын чөлөөлөлт эдлэх гээд байгаа юм уу, дээрээс нь хөрс нь эмзэг байна, замбараагүй техник технологийн бус үйл ажиллагаа явагдаад байна гэж байгаа бол чөлөөт бүс байгуулснаараа компаниудыг илүү чөлөөтэй ажиллуулах гээд байгаа юм уу, эсвэл улс нь хамгаалалтад аваад компаниудын лицензийг болиулаад улс нь юм  хийх гээд байгаа юм уу? Чөлөөт бүс байгуулна гэдэг нь яг юу гэсэн үг вэ гэдгийг асуугаад байгаа юм бид нар. Тэрийг ойлгомжтой ярьж өгөөч. Тэгээд 21 мянган га-д ус хэрэглэж болно гээд яамныхан хэллээ. Тэгэхээр чөлөөт бүс авах гэж байгаа талбайн хэмжээ хэд вэ? Тэр талбайн хэдэн хувь нь аж ахуй нэгж, хувийн компаниудад өгсөн байгаа юм бэ, хэд нь улсын компаниудад өгсөн байгаа юм бэ? Тэр нь 40, 50 мянган гэж байгаа бол ус нь 21 мянга гэж байна шүү дээ, энэ хоорондоо уялдаа байна уу гэдгийг тодорхой хариулаад өгөөч. Хөдөө аж ахуйн яамнаас бид байнга асуудаг байсан. Рапс Халхын голд маш их тариалдаг. Тэгээд уг нь 4 жилдээ нэг удаа тариалаад сэлгэж байх ёстой, хөрсийг нь амрааж байх ёстой. Халх гол дээр ерөөсөө амраахгүй дураараа жил болгон тариад байна, хөрсийг нь элэгдүүлээд байна гээд түрүүчийн Засгийн газар дээр Хөдөө аж ахуйн яамнаас бид нар байнга асуудаг байсан асуулт л даа. Уг нь Халхын гол бол манай нөөц газар байх ёстой. Тэгэхээр чөлөөт бүс болгосноор нөөцөд аваа хамгаалах гээд байна уу, эсвэл илүү чөлөөтэйгөөр тэндээ хөдөө аж ахуйгаа өрнүүлээд хөгжүүлэх гээд байна уу гэдэг дээр ойлгомжтой хариулт өгөөч.


Тэгээд ер нь өөр чөлөөт бүсүүд байдаг. Алтанбулаг гээд. Тэр дээр чөлөөт бүс байгуулаад олигтой ажиллахгүй байна, баахан хэдэн төгрөг зарцуулаад ингээд хашаа бариад явдаг гэж. Тэгэхээр тэр алдаа давтагдахгүй байх гэсэн баталгаа нь юу байна вэ? Чөлөөт бүс талбай  нь хэд юм бэ? Танилцуулгад байна л даа. Тэгэхдээ талбай нь хэд вэ? Аж ахуй  нэгжид хэд өгсөн юм бэ? Тэр дотор усны 21 мянгатай яаж уялдаж байгаа юм бэ? Цаашдаа чөлөөт бүс гэдгийг яаж ойлгож байгаа юм бэ? Тэгээд бас нэг асуулт байна. Хөдөө аж ахуйн бодлого явдгаараа яваад оруулаад тэгээд Халх голын чөлөөт бүсийг хоёр өөр тусдаа асуудал оруулахгүй яагаад нэгтгэж нэг асуудал болгож оруулаад байгаа юм бэ гэж асуумаар байна. Уг нь төрөөс баримтлах бодлого гээд улс орны хэмжээний том бодлого байх ёстой. Тэр явдгаараа яваад Халх голын чөлөөт бүс тусдаа бодлогоор явах ёстой бол явмаар юм шиг санагдаад байгаа юм. Заавал дотор нь шигтгэх нь ямар учиртай юм бэ?


Су.Батболд: -Хариулъя Бурмаа сайд, товчхон хариулаарай. Сая тодорхой юм асуугаад байна шүү дээ, гишүүд.

Р.Бурмаа: -Би эхний асуулт бэлчээрийн асуудал байна. Бэлчээрийн асуудал дээр саяхан бид манай яам Ногоон алт төслийнхөнтэй хамтарсан Монгол орон даяар бэлчээрийн төлөв байдал ямар байна вэ гэдэг тайланг хамтарч сонссон. Үүн дээр тусгайлан ажиллаж байгаа. Тэгээд Бэлчээрийн тухай хууль гэж тусдаа гаргах нь зүйтэй гэдэг дээр Оюунхорол сайдаар ахлуулсан Газрын тухай хуулийн ажлын хэсгийнхэнтэй ярьж тохирсон байгаа. Тэгээд бид нар Бэлчээрийн тухай хуулиа гаргаж ирье гээд энэ дээр бодлогод сууж байгаа. Мөн тусгайлан хуульд энэ орж ирэх юм. Ойрын үед бид Бэлчээрийн тухай хуулиа оруулна. Энэ дээр бэлчээрийн төлөв байдал дээр 70-аад хувь нь ямар нэг байдлаар доройтолд орсон байна. Гэхдээ бүс нутгуудаар нь гаргаж ирсэн байгаа бэлчээрийн төлөв байдлын тайлан дээр. Монгол Улс салаа замын үзүүр дээр байна. Хэрвээ энэ бодлогоороо хамгаалж явж чадах юм бол 3 жил, хамгийн цаад хугацаа нь 10 жилийн дотор эргэн сэргэх боломжтой. Хэрвээ үүнийг анхаарахгүй байвал цөлжөөд эргэж сэргэхгүй ийм байдалтай байна гээд бүр газар нутгаар нь гаргаж ирсэн. Бид нарын төсөөллөөр хуучин говийн нутгууд нэлээн бэрхшээлтэй гэж байсан бол харин 3 жилийн дотор сэргээгдэх боломжтой гэдэг газар нутаг дээр орж ирж байна лээ. Төвийн ялангуяа шигүү байрлалтай байгаа энэ газар нутгуудад маш их доройтолд орсон байгаа. Тэгэхээр энд бид нар эргээд хөдөө аж ахуйн эрчимжсэн бүс нутаг, газар тариалангийн болон эрчимжсэн мал аж ахуй хөгжүүлэх чиглэлээр бодлого нь барих нь зүй юм байна, тэр хэсэгт бэлчээрийн малын даац хэтрэлттэй гэсэн байгаа.

Тэгэхээр бүс нутагтаа тааруулсан бодлого явах нь зүйтэй гэдэг нь тайлан судалгаанаас гарч байгаа юм. Үүнд зохицсон бодлого, хуулийг оруулж ирж байгаа. Үүн дээр газрын хэмжээний талаар сая Геодези зураг зүйн газартай манай яамны хүмүүс яваад ажиллаад ирсэн байгаа. Энэ дээр тоонууд байвал та нар нэмээд мэдээлэл өгчих. 


Су.Батболд: -Хэд вэ? 2 дугаар микрофон. 

Н.Ариунболд: -Баярлалаа. Чөлөөт бүс байгуулах асуудал нь зөвхөн газар тариалангийн асуудал биш, хөдөө аж ахуйн үйлдвэрлэлийн чөлөөт бүс байгуулах асуудлыг бид нар оруулж ирж тавьсан байгаа. Ялангуяа эрчимжсэн мал аж ахуйн салбарыг энэ салбар дээр хөгжүүлэх, тухайлсан бүс нутагт хөгжүүлэхгүй бол бэлчээрийн мал аж ахуйгаар хөгжиж байгаа өнөөдрийн нөхцөл байдалд бид нар мал мах экспортлох ямар ч боломжгүй. Энэ ойрхон гарч байгаа малын гоц халдварт өвчинтэй холбогдуулаад манайхаас өөр бусад улсад ямар нэгэн байдлаар шүлхий гарсан гэдэг мах авахгүй байх, мал авахгүй байх, импорт хийхгүй байх ийм асуудал гардаг. Чөлөөт бүс байгуулснаар бид нар хорио цээрийн зоныг энд бий болгох буюу тусгаарлаж эрүүл бүс гэдгийг олон улсын хэмжээнд зарлах боломжтой болно. Эндээс бид нар тодорхой хэмжээний эрчимжсэн мал аж ахуй хөгжүүлэх, дээрээс нь тодорхой хэмжээнд нутгийн гүнээс бэлчээрийн малыг тодорхой  нөхцөл шалгуураар авсны үндсэн дээр мал эмнэлгийн өндөр хяналт доор ийшээ оруулж, эрүүл бүсээсээ мал, мах экспортлох боломжийн үйлдвэрлэлийн бүс байгуулахыг зорьж байгаа. 

Ямар аж ахуй нэгжүүд, яагаад авсан байгаа юм бэ гэхээр Халх гол 500 мянга га гэж бид нар төсөлдөө авахын хувьд чөлөөт бүс байгуулах асуудлыг нь оруулж ирж байгаа. 500 мянган га-аар гэж тооцож чөлөөт бүсээ хэмжиж байгаа. Одоогийн байдлаар 40 мянган атаршсан талбай дээр аж ахуй нэгжүүд үйл ажиллагааг газар тариалангийн зориулалтаар ашиглаж байгаа. 40 мянган га-г авчихсан одоо үйл ажиллагаа явуулж байгаа. Дээрээс нь манай аж ахуй нэгжүүд, сумын захиргаа яаж байна вэ гэхээр газар тариалан гэхгүй эрчимжсэн мал аж ахуй, тэжээлийн ургамал тарих гэдэг  нэрийн доор 20 орчим мянган га-г нэмээд өгчихсөн, одоо тухайн үйл ажиллагаа нь явж байгаа. Энэ дээрээс яам маань нэгэнт газрын тухай хууль тогтоомжоор яамнаас ямар нэгэн газрын асуудал шийдвэрлэх боломжгүй байдаг учраас тухайн газар нутагтаа нутгийн өөрөө удирдах байгууллагаас шийдвэрлээд өөрийнхөө эрх хэмжээний хүрээнд шийдвэр гаргаад явахаар яамнаас ямар нэгэн байдлаар нөлөөлөх боломжгүй байдаг буюу төвөөс ..


Су.Батболд: -Наадах чинь хурал газрыг олгодоггүй шүү дээ. Засаг дарга олгож байгаа шүү дээ. Засаг даргын шийдвэрийг Засгийн газар хүчингүй болгож болно шүү дээ. Хурал тусгай хэрэгцээнд авч болно, хэрвээ тусгай хэрэгцээнд авсан бол ашиглалт, эзэмших дээр олгож болохгүй. Ашиглалт эзэмшигчээр олгож байгаа бол Засаг даргын шийдвэр байгаа. Засаг дарга чинь Засгийн газрын төлөөлөгч юм байгаа биз дээ. Бид нар оролцох боломжгүй гэж ярьж болохгүй шүү дээ. Боломжтой, та нар тэр  хүмүүсээ ёстой хэрэгт нь татах хэрэгтэй шүү дээ. Засгийн газар хоёр га-аас дээш газрыг атар газар хагалах юм бол Засгийн газрын зөвшөөрөл авч байгаа.  Гэтэл тэнд чинь 20-30 мянган га-аар нь хагалчихсан байгаа юм биш үү? Үүнийг орон нутгийн эрх мэдэл гэж ярьж болохгүй. Хурал газар ашиглах, эзэмших гэрчилгээ олгодоггүй. Засаг дарга олгож байгаа бол Засгийн газар олгож байна гэсэн үг шүү дээ. 

Н.Ариунболд: -Уучлаарай би хэлж болох уу, сумын хуралд асуудал оруулаад тэр дээр тогтоол гаргуулаад тэгээд сумын Засаг дарга шийдвэрлээд явдаг. Ямар нэгэн байдлаар төвөөс яамнаас очиж асуудал тавихаар манай бүрэн эрхийн асуудал гэж иймэрхүү байдлаар ханддаг байгаа.

Су.Батболд: -Бурмаа сайд хариул. Наадах чинь тийм тайлбар биш шүү, та нар ажлаа хийгээрэй.

Р.Бурмаа: -Батболд даргын саналтай нэг байна. Тэгээд энэ дээр бид нар атар газар олгосон тэрийгээ малын тэжээл тарих нэрийн доор өгсөн нэлээн газар сонсогдоод байгаа. 20 мянган га-аас илүү байх шиг байгаа юм. Тэгэхээр чөлөөт бүс болгоод энэ нутгийг тогтоох юм бол бид нар хууль бусаар зориулалтын бусаар эрх мэдлээ хэтрүүлэн олгосон энэ бүх юмыг буцаад зохицуулах боломжтой болох юм. Мөн тэнд 40-өөд мянган га газар бол тариалан эрхлэхээр ингээд зөвшөөрөл авсан аж ахуй  нэгжүүд үйл ажиллагаагаа явуулдаг. Гэхдээ Оюун гишүүний түрүүний асуусан сэлгээнд рапсыг тарих ч гэдэг юм уу, технологийн нарийн горимыг ашиглаж тэнд үйл ажиллагаа явуулж байгаа нь учир дутагдалтай байгаа. Хэрвээ чөлөөт бүс гэвэл тэнд зориулалтын дагуу зохих технологи, шаардлага стандартын дагуу үйл ажиллагаа явуулах юм бол цаашаа үргэлжлүүлээд явах боломжтой. Үгүй бол тэнд үйл ажиллагааг  нь цуцлах зогсоох боломжууд гарах юм. 

Су.Батболд: -Оюун гишүүн асуугаад байна шүү дээ, яагаад хамт орж ирсэн юм бэ? Хүнс, хөдөө аж ахуйн бодлого бол бодлогын тусдаа баримт бичиг. Чөлөөт бүс байгуулах тухай асуудал бол тусдаа асуудал. Энэ орж ирсэн Засгийн газрын протокол, албан тоот, танилцуулга дээр чинь чөлөөт бүсийн асуудал байхгүй байгаа юм. Яагаад хамт орж ирсэн юм бэ? Яагаад тусад нь өргөн барьж болоогүй юм бэ? Бид нар улс орны хэмжээний бодлогын ярих гээд байгаа асуудалтай Халх гол холбогдсон юм бэ гэдэг асуудалд хариулаач. Бурмаа сайд хариул, та нар юугаа мэдэх вэ? Бодлогын сайд нь оруул, яагаад оруулсан юм бэ? Ямар бодлоготой оруулсан юм бэ? 

Р.Бурмаа: -Хүнс, хөдөө аж ахуйн талаар төрөөс баримтлах бодлого дээр бид нар хөдөө аж ахуйн эрчимжсэн бүс нутаг гэж төвийн томоохон хот суурин газруудын орчим мөн тариалангийн эрчимжсэн районууд дээр эрчимжсэн мал аж ахуй гэсэн энэ хэсгийг эрчимжсэн болгоё гэж байгаа юм. Мөн чөлөөт бүс гэдэг нь хил  орчимд экспортод зориулсан хөдөө аж ахуйн бараа бүтээгдэхүүнийг боловсруулж, үйлдвэрлэж гаргах энэ чөлөөт бүсийг байгуулж ажиллуулъя гэж байгаа. Тэгээд хүнс, хөдөө аж ахуйн талаар төрөөс баримтлах бодлогод энэ асуудал маань тусгагдаад үүнтэй дагалдуулж бас хамгийн их судалгаа хийгдсэн боломжит байгаа Халх голын хөдөө аж ахуйн чөлөөт бүсийг хамт оруулж ирж байгаа. 

Су.Батболд: -Наранхүү гишүүн, Оюун сайд хариулъя. Оюун сайд тодруулчих  тэгээд дараа нь, Наранхүү гишүүн байхгүй байж нэр нь гараад байгаа юм бэ?

С.Оюун: -Бурмаа сайд аа, та асуултуудаа товчхон бичиж аваад дутуу бол хүмүүстээ даалгаад хариулж байхгүй дахин асуулгахгүйн тулд. Татварын хөнгөлөлт чөлөөлөлт байх уу гэж би асуусан. Чөлөөт бүс учраас, дээрээс нь 21 мянган га дээр ус болно гэсэн судалгаа гарсан гээд танилцуулаад байна шүү дээ, Ариунболд. Тэгээд 40 мянгад магадгүй 20 мянга өгсөн. 500 мянгадаа хэдэн га-г хэрэглэх гээд байгаа юм бэ, 21 мянгын ус хэрэглэж болно гэсэнтэй яаж уялдаж байгаа юм бэ тодорхой юм асуухаар зөөвөл дахиж асуулгаад байх юм. Уучлаарай. 

Су.Батболд: -Хариулъя. Хэн хариулах вэ? Ажлын хэсэг хариулах уу, хоёрдугаар микрофон.

Н.Ариунболд: -Нэгдүгээр асуултын хариулт Чөлөөт бүсийн тухай хуульд зааснаар чөлөөт бүсэд үйл ажиллагаа явуулж байгаа тодорхой асуудлуудыг хууль тогтоомжоор заасны дагуу татварын хөнгөлөлт чөлөөлөлт эдлүүлж байгаа. Орлогын албан татварыг 16 дугаар зүйлийн 16.4-т заасны дагуу чөлөөлж байгаа. Дээрээс нь хилийн чанадаас импортолсон бараанд гаалийн татвар ногдуулахгүй ийм хууль үйлчилж байгаа. 20 мянган  га усалгаатай гэдэг маань усалгаатай тариаланд ашиглах боломжтой нөөц бололцоог хэлсэн ийм үндэслэл байгаа. Бид нар үүн дээр тариалангийн үйл ажиллагаа маань усалгаатай тариалан байхаас гадна өөрөөрөө байгалийн усалгаагаар явж байдаг ийм байгаа. Үүн дээр бид нар ойролцоогоор өнөөдрийн байдлаар 40 мянган га атаршсан хэрэглэж байсан. Дээрээс нь бид нарын нөөц бололцоо ойлгосноор 80 орчим мянган га талбайд тариалалт хийх боломжтой юм байна. Үлдсэн  300-400 га талбайд нь эрчимжсэн мал аж ахуйг хөгжүүлэх ийм боломжтой гэсэн тооцоо судалгаа гаргасан байгаа.

Су.Батболд: -Тэрбишдагва гишүүн горимын саналаа хэлье гэсэн. Горимын санал дунд нь орж болдог.

Д.Тэрбишдагва: -Би энэ асуудлыг яагаад горимын санал тавих гээд байна вэ гэхээр гишүүн болгоноос гараад байгаа нэг асуудал байна шүү дээ. Төрөөс хүнс, хөдөө аж ахуйн талаар баримтлах бодлого, Халх гол хоёр чинь хамт орж ирээд байна шүү дээ. Чөлөөт бүсийн асуудал бол тусдаа. Төрөөс хүнс, хөдөө аж ахуйн талаар баримтлах бодлого дотроо хэрвээ эдийн засгийн чөлөөт бүс гэдэг юм бол хэд хэдэн бүс байж болно шүү дээ. Ганцхан Халх голын бүсийг онцгойлон оруулж ирэхээр гишүүд бүгдээрээ ойлгохоо байлаа шүү дээ. Би үүнийг төрөөс хүнс, хөдөө аж ахуйн талаар баримтлах бодлогоо яриад явчихвал яах юм бэ? Халх голын чөлөөт бүс гэдэг чинь ойлгомжгүй байна шүү дээ. Халх голын чөлөөт бүс дотор оруулах юм бол мал эрүүлжинэ. Өөрөөр бусад газар мал эрүүл биш байна гээд ерөөсөө авцалдаагүй янз янзын хачин юмнууд яриад явчихлаа шүү дээ. Тэгэхээр би төрөөс хүнс, хөдөө аж ахуйн талаар баримтлах бодлого бол өмнө нь хэрэгжээд дуусчихсан, одоо шинэ бодлого гаргах гэж байгаа учраас энэ бодлого дээрээ онцгойлон анхаараад зөвхөн үүнийгээ яриад явчихвал яадаг юм бэ? Тэгэхгүй бол чөлөөт бүс болж ярьсаар байгаад төрөөс хүнс, хөдөө аж ахуйн талаар баримтлах бодлогын олон асуудлууд байж байхад үүн рүүгээ орж ирэхгүй ерөөсөө чөлөөт бүс болоо явчихлаа шүү дээ.

Су.Батболд: -Ойлголоо. Энэ ийм юм байгаа юм. Анх энэ асуудал чинь түрүүчийн 7 хоногт өргөн баригдсан юм. Тэгээд би бас ороод ирэхээр нь яагаад ингэж орж ирэв гээд бичгийнх нь иж бүрдлийг шалгаад үзэхээр дотор чөлөөт бүсийн асуудал байхгүй байсан юм. Түрүүчийн Байнгын хорооны хурал ирц хүрээгүй, хоёрдугаарт, энэ асуудал ойлгомжгүй байсан учраас Байнгын хорооны хуралдааныг хойшлуулаад тэгээд Бурмаа сайдтай уулзаж ярилцсан юм. Яагаад ингэж орж ирсэн юм бэ? Ямар учиртай юм бэ гээд тэгээд яриад үзэхээр Хөдөө аж ахуйн яамныхны ярьж байгаагаар  хэд хэдэн үндэслэл байгаа юм. Би гишүүдэд ойлголт өгөх үүднээс энэ асуудлаа 7 хоног судалсан учраас хэдхэн зүйл хэлье гэж бодож байна. Нэгдүгээрт, Дорнод аймгийн Халх гол орчмын бүс нутаг бол 300-400 мянган га газар тариалан эрхлэх боломжтой ийм хөрстэй олон жилийн судалгаагаар гарчихсан ийм бүс нутаг. Манай эрдэмтэн судлаачид, хөдөө аж ахуйн мэргэжилтнүүдийн хувьд ярьж байдаг зүйл бол Төв, Сэлэнгийн 600 мянга орчим га газар тариалан тарих боломжгүй болох юм бол монголчууд Халх гол руу очиж тарих юм. Тэр үед эрхбиш технологи гайгүй болчих байх, Халх голд хоёр асуудал байдаг. Нэгдүгээрт, салхинаас яам хамгаалах юм бэ, хоёрдугаарт, ус яах вэ гэдэг асуудал байгаа. Энэ хоёрыг шийдэх бололцоо гарч ирэх юм бол монголчууд дараагийн үедээ үүнийг идэх ёстой газар юмаа гэж бид нарыг оюутан байхаас газар тариалангийн эрдэмтэд тэгж заадаг байсан. Гэтэл манай Хөдөө аж ахуйн яамныхан юу гэж хэлж байна вэ гэхээр одоо тэнд замбараагүй газар олголт явагдаж байна. Жишээ нь, саяын түрүүн цухас дурдаад өнгөрсөн миний толгойд багтахгүй байгаа юм. 20 мянган га газар атар хагалсан гээд байгаа байхгүй юу. Атар хагалахад бол хүний хүнсний ногооны зориулалтаар атар газар эзэмших асуудлыг тухайн орон нутгийн Засаг дарга мэдэж байгаа болохоос 2 га-аас дээш бол Засгийн газар мэддэг. Гэтэл тэнд 20 мянга, би очиж үзээгүй, очиж үзээд хүн явуулъя гэсэн Хөдөө аж ахуйн яамныхан дөнгөж өвөл очиж шалгаад ирсэн гээд тэгсэн. Үүнийг нарийн нягтлах хэрэгтэй байна. Тийм их га газрыг олгосон. 

Дээр нь нэр бүхий түрүүн би Бурмаа сайдыг энэ компаниудыг нэрлэ гэсэн нэрлэхгүй байна. Нэрлэх хэрэгтэй. Маш олон компани очоод гадаад дотоод нэртэй компани. Гэтэл бид нар энд бодохдоо бол монголчууд дараагийн үедээ тэжээж идэх ёстой газар юм гээд байж байтал энэ газрыг. Тэгэхээр Хөдөө аж ахуйн яамны гол оруулж ирж байгаа бодлогыг нь би хамгаалалтад авъя. Нөөц газраар аваад тэгээд ингээд Засгийн газар мэддэг байя, тэгэхгүй бол тэнд нэг сумын Засаг дарга газрыг нь худалдаад дуусаж байна гэсэн тийм нэгдүгээрт бодол байгаа юм болов уу гэж бодож байна. Тэгэхдээ чөлөөт бүс гээд ороод ирэхээр гаднаас над руу утасдаад байгаа юм. Та нар байгаа ганц газрыг нь худалдаад дуусах нь дээ Батболд оо, танай Их Хурал, яам чинь тэнд монголчууд хэдэн малаа туугаад очиж магадгүй. Номхон далайн чийрэг уур амьсгал зүүн талаасаа орж ирдэг ганц гайгүй юм ургадаг газар. Тэгээд газрыг нь худалдаад дуусах юм байна. Наадахыг чинь хэлэлцэх юм бол ёстой алалцана шүү гэсэн ийм мессеж өгөөд байгаа юм. Тэгээд би Байнгын хорооныхноор судлуулсан. Энэ асуудлыг салгаж болох уу гэж, гэтэл өргөн барьсан асуудлыг би жишээ нь, Сайханбилэг сайд руу тоот төлөвлөсөн байхгүй юу. Манай Байнгын хорооны зөвлөхүүд нэгэнт өргөн барьсан асуудлыг таны бичгээр буцаах  тухай асуудал байхгүй. Байнгын хороогоор оруулах хэрэгтэй. Оруулаад оруулсан хойноо горимын саналаар чуулган дээр орж буцаана уу гэхээс хэрэв Засгийн газар чөлөөт бүсийн асуудлаа буцааж авбал хүнс, хөдөө аж ахуйн талаар баримтлах бодлогоо аваад явж болно. Үгүй бол Байнгын хороогоор санал хураагаад, дараа нь чуулганаар орж санал хурааж байж баримт бичиг буцна гэж байгаа юм. Би энэ чөлөөт бүсээс болоод бодлогын баримт бичиг буцаамааргүй байгаа юм. Үүнийгээ хэлэлцмээр байгаа юм. 

Тэгээд ярихаар төрийн нарийн бичгийн дарга нь юу гэж ярьж байна вэ гэхээр ашиглуулна, тэдэн мянган хонь, үхэр үржүүлнэ, тэдэн мянган га-г хагалчихсан юм чинь яадаг юм бэ, рапс тариулна гээд байгаа юм. Тэгэхээр надад чөлөөт бүс татвараас чөлөөлнө гээд, сүүлдээ тариатай, ногоотой байя гэж байсан газар маань ингээд дуусах нь л дээ. Гаднаас над руу мессеж бичиж байгаа хүмүүстэй адилхан дуусах юм байна. Тэгэхээр үүнийг чөлөөт бүсийн горимоор нь явуулж болмооргүй байгаа юм. Тэгээд тусгай хэрэгцээнд авъя гэхээр тусгай хэрэгцээнд баахан хил хязгаар тогтоогоод захиргаа байгуулаад хүн амьтнаар харуулдаг болчихдог юм байна. Үүнийг би хэлэлцэх ёстой юу, улсын  хамгаалалтад авах ёстой гэдэг дээр 100 хувь санал нэгтэй байна. Гэхдээ ямар байдлаар авах вэ гэдэг асуудлыг манай Байнгын хорооны эрхэм мэргэн гишүүд шийдээсэй гэж бодож байна.


Хоёрдугаарт, Дорнод тал харахад жигтэйхэн халиурсан өвс байдаг, очоод буугаад үзэхээр энд нэг бут, тэнд нэг бут байдаг байхгүй юу. Ерөөсөө очоод нэг жилийн дараа хэдэн хонь бэлчээрлээд намар гэхэд улаан цулгай болдог юм. Тэр хөрс нь эргэчихдэг. Мал цөөтэй учраас тэгж харагдаад байдаг. Гэтэл ийм мэтийн юмыг эрдэмтдийг үгийг сонсож байж янзлахгүй бол тун хэцүү байгаа юм. Тэгээд манай том компани чинь яасан ч айхавтар шуналтай юм бэ, тэнд очоод хэдэн мянган га-аар газар олоод авчихдаг. Монголчууд гадна талаас хүмүүс бухимдаад байгаа нь үнэн байна шүү дээ. Юу ч үлдээхгүй хамж байдаг, хүмүүс бухимдаад байгаа үнэн байна шүү дээ. Энэ мэтийн асуудлыг яримаар байгаа юм. Саяын Тэрбишдагва гишүүний горимын саналаар санал хураая гэхээр салгах юм уу, салгая гэхээр Засгийн газар салгая гэсэн санал гаргахгүй бол бид нар салгаж болохгүй шүү дээ. Горимын санал гараад байхад болохгүй шүү дээ. Ийм асуудал байгаа. Одоо ингэж болох юм байна дэгээр. Чөлөөт бүсийн асуудлыг хойшлуулаад хөдөө аж ахуйн бодлогоо хэлэлцэж болох юм байна. Хамт хэлэлцэж яваа, өнөөдөр нэгэнт хэлэлцээд эхэлчихсэн учраас гишүүдийнхээ үгийг бүгдийг нь сонсоод үүний дараа Тэрбишдагва гишүүний горимын саналаар саналаа ярья. Бат-Эрдэнэ гишүүн асуултаа асууя.


Б.Бат-Эрдэнэ: -Баярлалаа. Тэгэхээр зэрэг төрөөс хүнс, хөдөө аж ахуйн талаар баримтлах бодлого батлах тухай Их Хурлын тогтоолын төсөл. Үүнийг дэмжиж байна. Хоёр үе шаттай хэрэгжээд дуусаж байгаа юм байна. Тэгэхээр зэрэг надад асуулт бол хоёр шаттай хэрэгжсэн энэ хөтөлбөр баримтлах бодлого маань ямар үр дүнд хүрэв ээ, энэ талаар тооцож үзсэн маш товчхон тодорхой хариулт өгвөл сайн байна гэж. Шинээр боловсруулж байгаа бодлогын баримт бичгийг өмнө нь бид нар нэлээн ажил болгож, тооцож судалж үзэж байж баталсан Монгол мал хөтөлбөр, Малчдын талаар төрөөс баримтлах бодлого, Атарын III аян, Түүхий эдийн биржийн хууль ч гэдэг юм уу хөдөө аж ахуй тал руугаа Хүнсний тухай хууль гээд энэ хөтөлбөр бодлоготойгоо хоорондоо уялдаж байгаа юм уу? Зөрчилдөж байгаа ийм зүйлүүд байгаа юм уу? Энэ талаар цэгцэлсэн юм байна уу гэж. 

Хоёрдугаарт, ер нь жаахан бодлого буруу болбол тэгээд ард түмэн Монголын газар нутаг чинь бидэнд тэр доор нь үзүүлээд байдаг юм уу гэж санагдах юм. Өнөөдөр зуны дунд сар нэлээн гарчихсан байдаг. Зун ойртох нь байтугай хол байгаад байдаг. Зун болохгүй байгаа нийт газар нутгаар. Тэгээд энэ түрүүн Бурмаа сайд хэлж байна. Уул уурхайн чиглэлээр байгаль экологитой буруу хандаад тэнцвэрийг нь алдуулсны хор гай маш амархан бидэнд үзүүлж байгаа юм биш үү дээ, энэ талаар танай яамны зүгээс ямархуу, ер нь бодлогоо нэгтгэж чаддаггүй юм байна л даа. Засгийн газар дээрээ юмаа ярьж чадахгүй бид нар хайгуулын лицензээр өгчих гээд байгаа учраас бид яаравчилж үүнийгээ Байнгын хороогоор шийдүүлж авъя гэсэн маягтай юм ярьж байна шүү дээ. Тэгээд гол жигүүрийн яам болсон ногоон хөгжлийн яам маань хаана яваа билээ, энэ чинь сүүлийн гуравхан жилийн дотор уул уурхай руугаа, байгаль руугаа дайрсан балагт бодлогын гор ингэж гарч ирээд зун болохгүй, одоо Хөдөө аж ахуйн сайд нь Их Хурлаар энэ чөлөөт бүсийн асуудал юу авах гээд сууж байна шүү дээ. 500 мянган га газар гэсэн байхаа, энэ  ирүүлсэн зурган дээр харах юм бол бид нар чинь эргээд дахиад нийт газар нутгийн 50-аас илүү хувьд нь өмнө нь олгогдсон хайгуул ашиглалтын лицензийн зураг энд алга байна шүү. Шинээр олгох, ягаанаар нь сонгон шалгаруулалтаар олгох талбай 10 сая га, өргөдлийн журмаар олгох талбай 20 сая га газар гээд байна шүү дээ. Энэ чинь ер нь нийт газар мэдэхгүй, энэ бол дуусгахаар болчихсон байна шүү дээ. Улсын Ерөнхийлөгчөөс хуулийн төсөл санаачлаад хайгуул ашиглалтын лицензүүдийг зогсоогоод үүнийг өмнө нь олгогдсон нийт газар нутгийн 50-аас илүү хувьд олгосон хайгуулын ашиглалтын лицензийг цэгц журамд нь оруулъя гэсэн бодлого гарсан шүү дээ. Тэгээд бүрэн үр дүнд хүрээгүй, тодорхой амжилт гаргаад ингээд явж байхад шинэчлэлийн Засгийн газар оруулж ирээд тэгээд Их Хурлаар баталсан энэ бодлого чинь балаг хар гай нь гарч ирээд байна. Шинээр олгох юм, юу гэж ч хэлэлтэй билээ дээ. Тэгээд яах вэ, хүнс, хөдөө аж ахуйн талаар баримтлах бодлогоо батлах тухай тогтоолын төслийг бүрэн дүүрэн дэмжиж байгаа. Тал талаас нухацтай яриад эдийн засгаа төрөлжүүлээд, өнөөдөр эдийн засаг хүнд байхад хөдөө аж ахуйн салбар чинь  нэг юм нуруун дээрээ тулж байна шүү дээ. Хөдөө аж ахуйн салбар гэдэг чинь хэчнээн мянган ажлын байрыг бий болгодог билээ, бидний магтаад  хошуураад байгаа уул уурхай чинь үүнтэй..


Су.Батболд: -Нэмэлт авах уу? Дараа нь тодруулах уу? Бурмаа сайд хариулъя. Санал байгаа. 

Р.Бурмаа: -2008 оноос хойших хүнс, хөдөө аж ахуйн талаарх төрөөс баримтлах бодлого энэ онд дуусаж байгаа. Гол хэдэн үзүүлэлтийг нь танд хэлж өгье. Мах 2003 онд 100 хувь хангаж байсан, одоо ч гэсэн 100 хувь хангаж байна. Боловсруулсан сүү 2003 онд 3 хувьтай байсан бол одоо 21 хувь хүрсэн байна 2014 оны байдлаар. Улаан буудай 63 хувьтай байсан бол одоо 100 хувь байна. Гурилан бүтээгдэхүүн 21.7 хувьтай байсан байна 2003 онд, одоо 45.2 хувиа хангаж байна. Төмс 2003 онд 62 хувь хангаж байсан бол одоо 134 хувьтай байна. Хүнсний ногоо 2003 онд 33 хувийг хангаж байсан бол одоо 50 орчим хувиар дотооддоо хангаж байна гэсэн ийм байгаа. Мөн газар тариалан дээр усалгаатай талбайн хэмжээ тодорхой зорилт тавьсан байгаа. Тус хугацаанд 5 дахин өсөж энэ зорилгоо биелүүлсэн. Үүн дээр зорилгоо биелүүлж чадаагүй зарим нэг салбар байгаа. Тэр нь хүнсний ногоог дотооддоо 100 хувь хангана гэдэг нь арай амжаагүй 54 хувь орчим байгаа юм. Үүн дээр эрчимжсэн мал аж ахуй бол 2003 онд тун бага байсан. Одоо бол 50 мянган эрчимжсэн фермийн үхэр байна. Хөдөө аж ахуйн салбарын ДНБ-ий өсөлт  14 хувьтай байна гэсэн үзүүлэлтүүд байна. 

Су.Батболд: -Бат-Эрдэнэ гишүүн тодруулъя.

Б.Бат-Эрдэнэ: -Үүнийгээ тусдаа хэлэлцээд явах юм бол болж байна. Хамтдаа явбал чөлөөт бүсийн асуудлаа нэлээн нухацтай ярихгүй бол зовлонтой юм байна шүү дээ. Тэнд чинь 20-оод мянган га атар газрыг шинээр хагалаад хаясан байдаг, тэгээд та нар 500 мянган га газар авна гэж байдаг. Үүний чинь хэдийг нь хагалах вэ, улаанаар нь эргүүлээд хаях нь байна шүү дээ. Тэр газрын нутгийн чинь зам харгуйг нь бодолцохгүй бол болохгүй. Нөгөө Петро Дачин Тамсаг гээд тэнд чинь улаанаар нь эргүүлчихсэн. Ингээд экологийн тэнцвэр талаасаа бид анхаарахгүй бол амаргүй нөхцөл байдал руу орно шүү. Усалгааны тухай асуудал яригдаж байгаа Байгаль орчны яамтай нэлээн холбогдож ярих тухай асуудал гарах байх гэж бодож байгаа. Намайг газрын гадаргын усыг хуримтлуулахын эсрэг байдаг хүн гээд ингээд цоллоод байдаг. Яг бодит байдал дээрээ Хэнтийд хэд хэдэн газар ус хуримтлуулах хөв, цөөрөм байгуулчихсан. Би бол Хэрлэн мөрний усыг менежментийг бүхлээр нь  хандаач гэдэг асуудлыг тавьдаг болохоос биш, усыг нь хуримтлуулах, нөөцлөх тухай асуудлыг эсэргүүцдэг хүн биш шүү дээ. Бид нар чинь Хэрлэнгийнхээ эхийг бүрэн хамгаалаач, тэгээд 1200 км бүрэн дагуу менежментийг хийгээч гэдэг асуудлыг тавьдаг. Хэрлэнгийн эхийг овоо хамгаалаад байж байтал урт нэртэй хуулиас эхлүүлээд уул уурхай руу дайрсан бодлогыг сүүлийн хоёр гаргасан учраас одоо Хэрлэнгийн эх чинь хэцүү болох гээд байна шүү дээ. Бид чинь Хэрлэнгийн эх Бурхан Халдун уулыг Монголынхоо бахархалт уулаар зарлаад Юнескод бүртгүүлээд гурван мөрний эх, зөвхөн Хэрлэн биш Туул, Онон, Хэрлэн гээд гурван мөрнийхөө эхийг хамгаалах ийм л бодлого гаргаад явж байгаа шүү дээ. Тэгээд нэг талаас нь овоо гаргаж байхад нөгөө талаас нь зад тавиад задлаад байгаа юм. Тэгээд сал дагуу газар нь хэд хэдэн газар олон жилийн тохируулгатай, улирлын тохируулгатай гээд ингээд судалгаа хийсэн байна л даа. Дорнодын нутагт хаана нь ус хуримтлуулж болох, Сүхбаатарт хаана байх вэ, Хэнтийд цаад талд нь хаана байх вэ, наана нь хаана нь усыг нь хуримтлуулж болох вэ гээд тооцоо судалгаа хийсэн. Тэр дээрээ нэгдсэн менежмент судалгааг нь бүрэн хэмжээнд хийх талаар Байгаль орчны яамтай Засгийн газар, Хөдөө аж ахуйн яам холбогдож хамтарч ажиллах хэрэгтэй гэсэн саналтай байна. 

Су.Батболд: -Бат-Эрдэнэ гишүүнийх санал байх шиг байна. Бурмаа сайд товчхон тодруулга хийчих. 

Р.Бурмаа: -Би гишүүдийн түрүүн асуусан асуултад бас нэмэлт тодруулга хийе. Тэгэхээр бүхэлдээ Халх голын чөлөөт бүсэд авъя гэж байгаатай газар тариалан, мал аж ахуй эрхлээд явчих вий, чөлөөт бүс гэдэг дотроо яг хөдөө аж ахуйн эдэлбэр газар гэдэгт хамгаалж авч үлдье гэж байгаа юм. Энэ дотроо хийсэн судалгаанууд байдаг. Тухайлбал, 50 мянган махны үхрийн эрчимжсэн аж ахуй, 20 мянган барга хонины аж ахуйг байгуулж болно гээд. Тэгэхээр энэ тооцоо судалгаанд тулгуурласан тийм хэмжээний эрчимжсэн мал аж ахуйг тэнд нь ажиллуулъя гэж байгаа юм. Тэнд хорио цээрийн бүс байна. Тэр хорио цээрийн бүс дотроо лаборатори эмнэлэг, эрүүл ахуйн бүх юм нь байна. Үүнийгээ мах махан бүтээгдэхүүний экспортод гаргадаг энэ боломжтой байх юм. Одоогийн байдлаар тариалангийн талбайд ашиглах боломжтой гэж үзсэн гаргасан байгаа энэ хүрээ дотроо тариаланг эрхлэх, хэрвээ нэмж хийх юм бол заавал Засгийн газраас авдаг. Түүнээс биш гадаад дотоодынхон бүгдээрээ аваад тэрийг нь буцааж авч зохицуулахын тулд үүнийг бид нар улс мэдэлдээ авах хэрэгтэй байгаа юм. Энэ асуудлыг хэлэлцэхдээ ажлын хэсэг байгуулаад чөлөөт бүс гэх үү, яг тодорхой хэсгийг нь юу нэрлэх үү, яг энэ асуудал дээр Байнгын хороо анхаарч ажлын хэсэг байгуулж өгөөч гэсэн саналтай байна.

Су.Батболд: -Тэрбишдагва гишүүн асуултаа асууя. Тэрбишдагва гишүүний микрофоныг өгөөрэй. 

Д.Тэрбишдагва: -Энэ асуудал чухал л даа. Төрөөс хүнс, хөдөө аж ахуйн талаар баримтлах бодлогын бичиг баримт 2003 оноос 2015 он хүртэл нийтдээ 12 жилийн хугацаатай системтэйгээр явсан л даа. Энд нэлээн асуудлууд бичиг баримтын холбогдолтой сая Бурмаа сайд ч хэллээ. Ажлын хэсэг байгуулах шаардлагатай нэлээн асуудлууд байна. Хамгийн нэгдүгээрт, түрүүн гишүүн асуугаад байна лээ. Энд хоёрхон холбооны асуудал байна л даа. Газар тариалан, мал аж ахуй, жимс ногоо, төмс, мах, сүү, Хүнсчдийн холбоотой гээд олон холбоонууд байдаг. Энэ холбоонуудаас хоёрыг нь онцолж авсан нь ямар учиртай юм бэ? Бусад холбоонуудыг оруулсан юм уу гэсэн нэгдүгээр асуулт байгаа юм. Хоёрдугаарт, эрүүлжүүлэх асуудал яриад байна. Чөлөөт бүс байгуулахаар эрүүлжүүлчих юм шиг яриад байна. Монгол малыг эрүүлжүүлэх бодлого дээр яг хэдэн он хүртэл монгол мал бүгдээрээ эрүүлжүүлэх вэ, ямар бодлогоор явагдах вэ, ямар гадаадын зээл тусламж авах вэ гээд ийм асуудал байж байна. Үүн дээр ямархуу санал байна вэ? 

Хоёрдугаарт, газар тариалангийн чиглэлээр яг одоо ямар үйлдвэрлэлийг хэдэн оноос хэдэн он хүртэл төлөвлөсөн юмнууд харагдахгүй байна л даа. Тэгэхээр газар тариалангийнхаа төмсөөр, 100 хувь хүнсний ногоогоор хангана гээд оруулчихсан байгаа болохоос биш жимс, хүнсний ногоо, нарийн хүнсний ногоо, төмс хүнсний ногоо гээд хоёр, гурав, дөрөв ялгарч байгаа. Яг ингэж детальчилсан юм байна уу? Нөгөө талаасаа эцсийн эцэст энэ танилцуулга дээр байж байна. Санхүүжилтийн асуудал маш бага байсан. Одоо үүнийг бодлогын бичиг баримт явуулахад ямар үе шаттайгаар хаанаас гадаадын зээл тусламжаас ямар хэмжээний санхүүжилт орж ирэх юм бэ, дотоодын үйлдвэрлэлийг дэмжсэнээр ямар санхүүжилт орох юм бэ, улсын төсвөөс ямар санхүүжилт орох юм бэ гээд аливаа асуудлыг бодлого явуулахад гол нь санхүүжилттэй холбоотой асуудал нэлээн байдаг л даа. Санхүүжилттэй холбоотой чиглэлээр ямар тодорхой тооцоо судалгаа байна уу гэсэн тийм дараагийн асуудал байна. Юуны хувьд, чөлөөт бүсийн асуудлыг дараа  нь асууя гэж бодож байна. Энэ бичиг баримтыг ерөнхийдөө дэмжиж байгаа. Үүн дээр хэд хэдэн тодорхой асуудлууд байна. Уламжлалт мал аж ахуй нэг талаас энэ дээр тодорхой зүйл нэг талаасаа уламжлалт мал аж ахуй өв соёлыг хадгалсан бэлчээрийн мал аж ахуй зонхилно гэсэн мөртлөө нөгөө талаасаа эрчимжсэн мал аж ахуй гээд. Зонхилсон бэлчээрийн мал аж ахуй нь эрчимжсэн мал аж ахуйн харьцаа ямар байх вэ? Эрчимжсэн мал аж ахуйг гэдгийг яаж ойлгож байгаа юм бэ, хагас эрчимжсэн маягаар явж байгаа юм уу, эрчимжсэн гэхээр их нарийн шүү дээ. Хагас эрчимжсэн маягаар Монголд явна уу гэхээс биш эрчимжсэн мал аж ахуй гэх юм бол тэр чинь  хашаан дотроо байж байгаад сүүгээ саагаад малаа нядлаад явдаг. Тэгээд энэ чиглэлээр ямар харьцаа байна вэ гэсэн ийм асуултыг эхний удаа асууя даа. 

Су.Батболд: -Бат-Эрдэнэ гишүүнийх санал байх шиг байна. Бурмаа сайд товчхон тодруулга хийчих. 

Р.Бурмаа: -Хариулъя Бурмаа сайд. Дараа  нь ажлын хэсэг. Мал амьтны эрүүл мэндийн тухай хуулийн төсөл өргөн баригдаж байгаа. Үүн дээр илүү нарийвчилсан заалтууд орж байгаа. Хуулийн төсөл Засгийн газраас батлагдсан, Их Хуралд өргөн баригдаж байгаа. Ойрын үед Байнгын хороогоор орж ирэх байх гэж бодож байгаа. Малын генетик нөөцийн тухай хууль байгаа. Энэ дээр бүртгэлжүүлэх, эрсдэлтэй байгаа нутаг, эрүүл байгаа бүс нутгийн хооронд мал амьтны шилжилт хөдөлгөөн бүртгэлжүүлэлтийн асуудлыг нэлээн нарийвчилж тусгасан. Мал эмнэлэг үржлийн газар гэж бид нар аль аль нь нэг байсан бол одоо мал эмнэлгийн асуудлаа хариуцсан тусгайлсан байх, үүнийх нь ажил үүргийн хуваарь нэлээн нарийвчилж орж ирж байгаа. Үүн дээр би таны асуултад хариулахад, улсын төсөв хөрөнгөөс хэрхэн яаж оруулах вэ гэдэг дээр хөтөлбөрийн 6 гэсэн заалт хөрөнгө оруулалт худалдаа гэсэн  хэсэг дээр тусгайлан бодлого дээр тусгаж өгсөн байгаа. Бусад улс орны зээл тусламжийг бас мөн малыг эрүүлжүүлэх асуудал дээр нэлээн оруулж ирж байгаа. Тухайлбал, сая Засгийн газраас батлагдсан ОХУ-ын тусламжаар шүлхий өвчинтэй тэмцэх чиглэлийн мал эмнэлгийн чиглэлээр эрүүлжүүлэх, урьдчилан сэргийлэх, хүнээ чадавхжуулах гэсэн чиглэлээр бас тусламжийн төсөл хөтөлбөр хэрэгжүүлэх гэрээ хэлэлцээр хийгдэж байна. Засгийн газраас дэмжигдсэн байгаа. Унгарын Засгийн газрын хөнгөлөлттэй зээлээс Биокомбинатыг шинэчлэх 25 сая долларын асуудал бас шийдэгдэж байна гээд бусад улс орны зээл тусламж үүнийг малыг эрүүлжүүлэх асуудал дээр оруулж байгаа. Хятадын талтай мөн энэ асуудлыг ярьж байна. Туркийн талтай ярьж байгаа байдалтай байгаа. Манай газрын дарга нар нэмээд Тэрбишдагва гишүүний асуултад тодруулаад хариулаарай. 

Су.Батболд: -3 дугаар микрофон.

Л.Чой-Иш: -Яагаад заавал энэ хоёр холбооноос санал ирсэн бэ гэдэг ийм асуулт байгаа юм. Уг нь ач холбогдлоороо эрэмбэлээгүй, ер нь дэгийн тухай хууль, хууль өргөн барихтай холбоотой журмын тухай хууль батлагдсан. Хэдий 7 дугаар сарын 01-нээс хэрэгжих гэж байгаа ч гэсэн Засгийн газраас заавал холбоодоос зайлшгүй санал авдаг болоод байгаа юм. Тэрийг бид нар ач холбогдлоор үнэлж, заавал нэгдүгээрт, хүнсний байх ёстой гэдэг юм уу, тийм байдлаар хандаагүй юм. Энэ бол төлөөлөл болгож хоёр холбооноос саналаа авч нэгтгэсэн. Бусад холбоод маш тодорхой саналуудаа нэгтгэж өгсөн учраас тэр жагсаалтад саналууд туссан байдлаар өнөөдрийн бодлогын баримт бичигт тусаад явж байгаа гэж хэлэх гэсэн юм. Хоёрдугаарт, дэвшүүлж байгаа зорилтууд тодорхой, газар тариалангийн бүтээгдэхүүн 100 хувь гэдэг дотор юуг хэлэх гэж байгаа юм бэ гэхээр хүнсний ногоогоор ямар ч байсан 100 хувь хангана. Нарийн ногоо бусад ил талбайд тариалж байгаа ногоогоор 100 хувь дотооддоо хангадаг болно, бид нарт ийм боломж байна гэдэг дээр хатуу байр суурьтай байгаа юм. Чацаргана, жимс, жимсгэнэ бүтээгдэхүүний хувьд бид нар дээшлүүлнэ зорилт байгаа, тэрийгээ кластер хэлбэрээр нэмэгдүүлнэ гээд зорилт тавилгүйгээр арга замынхаа хувьд бид нар тусгаж өгсөн ийм бодлогын баримт бичиг дээр тусгагдсан байгаа. 

Гуравдугаарт, санхүүжилт бүрэлдэхүүн хэсгүүд хаанаас яаж бүрэлдэх гэж байна вэ гэдэг асуудал байгаа. Гадаадын зээл тусламж болоод улсын төсвийн хөрөнгө оруулалтаас аль хэсэг байх вэ гэдэг дээр бид нар Сангийн яамтай энэ талаараа нэлээн сайн хэлэлцсэн байгаа. Гадаадын зээл тусламж, бусад хөрөнгүүд улсын төсвийн хөрөнгө оруулалтын бүрэлдэхүүн хэсэг болж батлагдаад шинэ төсвийн тухай хуулиар орж байгаа. Тэр дагуу бид нар тусгаад нийт улсын төсвийн 4 хүртэл хувийг энэ салбарт тусгаж байх ёстой юм байна гэсэн ийм байр суурьтай байгаа. Өнөөдөр бид нар улсын төсөв дээр бусад орнуудтай харьцуулаад үзэхэд 1.4 хувьд нийт төсвийн 1 хувиас илүү гарахгүй байгаа нь 3-4 хувьд хүргэнэ гэсэн ийм саналаар тусгагдсан. Тэр дагуу тэмүүлж байгаа зорилт маань 4 хувьд хүргэнэ гэсэн ийм зорилт байгаа. 


Тавдугаарт, эрчимжсэн мал аж ахуй, хасаг суурин бэлчээрийн мал аж ахуйн харилцаа ямар байна вэ, эрчимжсэн мал аж ахуй яг үүлдвэржсэн аж ахуй хэлбэрээр хаана тусах вэ гэдэг асуулт байгаа. Энэ бол газар тариалан бүхий бүс нутгуудад эрчимжсэн мал аж ахуй сонгодог утгаараа хагас суурин биш, сонгодог утгаараа бий болгож байж ямар ч байсан Улаанбаатар хотын болоод төвлөрсөн газрынхаа сүү сүүн бүтээгдэхүүнээрээ хангах, хаврын гэж ярихгүйгээр шинэ нойтон махаар нэгэн жигд хангах бололцоотой болно гэсэн ийм байр суурьтай байгаа. Бусад хагас эрчимжсэн мал аж ахуй хэлбэрээр байх бүс нутгуудаа тодорхой зааж өгнө гээд энэ бодлогын баримт бичиг гарч өгснөөр бид ард нь хоёр хөтөлбөр. Тэр нь газар тариалангийн тогтвортой хөгжил хөтөлбөр, нэг нь мал аж ахуйн тогтвортой хөгжил хөтөлбөр. Үүн дээр ийм харилцаатай байна гэдгээ бүс нутгаараа хязгаарлаад тодорхой зааж өгсөн байгаа гэж хэлэх гэсэн юм. Эцэст нь, Халх гол чөлөөт бүс ба төрөөс хүнс, хөдөө аж ахуйн талаар баримтлах бодлого хоёрын хооронд ямар уялдаа байгаа вэ гэдэг дээр нэгдсэн. Яагаад заавал орж ирэх болсон бэ гэвэл Халх голын тухай ойлголт бол бодлогын баримт бичиг дээр худалдааны бүрэлдэхүүн хэсэг буюу 6.2.5 дээр бас энэ агуулга нь туссан байгаа. Дээр нь үзэл баримтлал дээр бас тодорхой батлагдсан. Яагаад энэ бодлогын баримт бичиг дээр зайлшгүй нэн чухал болоод байгаа вэ гэхээр төрөөс хүнс, хөдөө аж ахуйн талаар баримтлах бодлого дотор ялангуяа мал аж ахуйн бүтээгдэхүүн дотор экспортын асуудал аягүй дутагдалтай байгаа учраас үүнийг бид нар чөлөөт бүсээр дамжуулж борлуулалт хийх нөхцөл цонхоо гаргаж өгөх гээд байгаа юм. Чөлөөт бүсийг юу гэж  хараад байгаа вэ гэхээр хорио цээрийн бүс, стандартад..


Су.Батболд: -Тэрбишдагва гишүүн тодруулъя.

Д.Тэрбишдагва: -Эрчимжсэн мал аж ахуй гэж байна. Тэгэхээр эрчимжсэн мал аж ахуй бол тэжээлгүйгээр явагдахгүй шүү дээ. Яг ямар тэжээлийн ургамал, ямар га-д яаж дэмжлэг үзүүлэх юм бэ? Тэгэхгүй бол царгас дээр бол тэжээлийн ургамлыг онцгойлон анхаарах юм бэ? Тэгэхгүй бол эрчимжсэн мал аж ахуй гэдэг бол зүгээр улаан буудай тариад эсвэл бусад ургамлаар яадаггүй шүү дээ. Тэгэхээр энэ дээр ямар бодлого явуулах юм бэ гэсэн асуудал байгаа юм. Дараа нь 2025 он хүртэл халдварт өвчин, тайван байдлыг тодорхой хүснэгтээр баталгаажуулна гээд байна л даа. 2025 он хүртэл халдварт өвчингүй улс болчих тийм зорилго тавьж болдоггүй юм уу? Энд бас нэг асуудал байгаа. 6.1.3 дээр өртгийн сүлжээний санхүүжилтийн цогц бүтцийг бий болгож, шаардагдаж байгаа хөрөнгө оруулалтыг нэмэгдүүлэх, өртгийн сүлжээ

Су.Батболд: -3 номерын микрофон. 

Л.Чой-Иш: -Тэрбишдагва гишүүний асуусан асуултад тодруулга өгье. Энэ дээр эрчимжсэн  мал ахуйн асуудал дээр гол тэжээлийн асуудал их чухал байгаа тэр тэжээлийн таримал дээр. Үүнийг бид нар хоёр аргаар шийдвэрлэхээр бодлогын баримт бичигтэй тодорхой тусгаж өгсөн байгаа. Нэгдүгээрт, улаан буудайн тариалалт дээр сэлгээний таримал дээр зайлшгүй тэжээлийг тарина. Ер нь цулгуй уринш гэдэг ойлголт байхгүй гэдэг хэлбэр лүүгээ шилжинэ гэдэг дээр бид нар 10 жилийн хугацаандаа бүрэн заавал тэжээлийн таримал эсвэл буцаагаад улаан буудай тариалах ийм хэлбэр дээрээ таримлын нэр төрлийн хувьд сэлгээнд оруулахаар нэгдүгээрт шийдсэн. Хоёрдугаарт, тэжээлийн жор зохиох, шинээр олон наст таримал тариалах бусад нэмэлт бүтээгдэхүүнүүд, витамины нэмэгдлүүд гэх мэт энэ асуудал дээр бид нар бодлогын баримт бичиг гарсны дараа дараагийн нэг асуудал маань мөн тахиа шувуун дээр. 

Су.Батболд: -Баярсайхан гишүүн асуултаа асууя. Гишүүдийг дуудаарай санал хураах гэж байна шүү.

Г.Баярсайхан: -Гишүүддээ энэ өдрийн мэндийг дэвшүүлье. Төрөөс хүнс, хөдөө аж ахуйн талаар баримтлах бодлогыг оруулж ирж байна л даа. Хуучин бодлого бас цаг хугацаа яваад бодлогын хувьд шинэчлэх шаардлага гарсан байгаа. Энэ үүднээс оруулж ирж байна гэж би хувьдаа ойлгож байгаа. Гишүүдийн ярьж байгаа асуудлуудыг бас давтаж хэлмээр байна. Гэхдээ би бас нуршихгүйгээр ярья. Бусад бодлоготойгоо хэр уялдаж байгаа юм бэ гэдэг зүйл байна. Усны бодлого, бэлчээр гэх мэт зүйлүүд бас байна. Яг оновчтой тодорхой хариулт өгөхгүй байгаа. Энэ чөлөөт бүс, төрөөс хүнс, хөдөө аж ахуйн талаар баримтлах бодлогыг заавал хамт оруулж ирдэг нь ямар ач холбогдолтой байна вэ гэдэг асуудлыг сая хэн хэлэх шиг боллоо. Хөдөө аж ахуйн хүнсний бүтээгдэхүүний экспортыг нэмэгдүүлэх гол зорилго гэж би хувьдаа харж байгаа юм шүү. Яах вэ, яагаад оруулж ирсэн бэ гэвэл та нар хариулах юм чинь энд байх шиг байна. Гэхдээ энэ заавал Халх голын районд суурилдаг нь ямар учиртай юм бэ гэдэг зүйл бас яваад байна л даа. Халх голын районы экологийн нөхцөл байдлыг өнөөдөр аваад үзэх юм бол ер нь өнөөдөр энэ эрчээрээ явах юм бол 100 жилийн дараа улаан элс шуурсан ийм л бүс нутаг болно гэдгийг эрдэмтэн судлаачид хэлж байгаа шүү дээ. Тэгээд сая санал авсан уу гэж асууж байна. Судлаачдаас санал авсан уу гээд, эд нарын саналыг бас сонсож байгаад бид ерөнхийдөө хөдөө аж ахуйн парк байгуулж болно, чөлөөт бүсийн парк байгуулж болно. Ийм том хэмжээгээр талбай аваад ингэж яарах асуудал дээр хэдүүлээ нухацтай ярих нь зөв зүйтэй байх. Өнөөдрийн ярьж байгаа зүйлийг дэмжээд явъя. Бүгдээрээ нарийн тал талаас нь ярья. 

Гэхдээ хамгийн түрүүнд оруулж ирэх бодлого чинь хөрс хамгаалах хууль юм шүү, ямар технологиор хамгаалах юм бэ? Одоо бол ашиглах асуудал яриад байгаа. 1930-аад оны үед Америк эрчимтэй их нууруудын хотгорын тэр хавьд газар тариалан хөгжүүлээд 13 сая га талбайг бараг цөл болгосон байдаг. Энэ бол шинжлэх ухааны нотолгоотой зүйл. Яаж аварсан бэ гэхээр хөрс хамгаалах хуулиа даруй гаргаад түүнийгээ хэрэгжүүлж эхэлсэн байдаг юм. Өнөөдөр цөлжилтийн эволюц бол Халх голын бүс нутагт явж байгаа шүү. Хамгийн энгийн нүдэнд харагдаж байгаа зүйл гэвэл шороон шуурга, хамаг шим тэжээлийг урагшаа цаашаа Япон, Хятад, Солонгос, Америк руу нүүлгээд явчихна, шуураад аваад явж байгаа юм. Энэ чинь бидэнд нэг зүйлийг хэлээд байгаа шүү. Тэгэхээр хөрс хамгаалах хөрсний тухай хуулиа оруулж ирээч. Үүнээс хоцроод баймааргүй байна. Бусад зүйлийг ерөнхийд нь дэмжээд явъя. Баярлалаа.

Су.Батболд: -Хариулъя Бурмаа сайд, ихэвчлэн санал байх шиг байна. Гэхдээ хоёр гурван асуулт байна. Чөлөөт бүсийн асуудлыг заавал яагаад  хамт оруулж ирсэн бэ? Заавал яагаад Халх гол гэсэн бэ гэж байна. Хөрс хамгаалах тухай хуулийн төсөл хаана явж байна вэ?

Р.Бурмаа: -Баярсайхан гишүүний санал хөдөө аж ахуй маягтай байлгаад энэ дотроо чөлөөт бүс, тэгээд хорио цээрийн бүс гээд тодорхой тусгагдаад явбал болохоор байгаа юм. Үүн дээр үнэхээр хөрс хамгаалах хууль чухал байгаа. Хамгийн чухал гэж хэлж болно. Бэлчээрийн тухай хуульд бэлчээрийн хөрсийг хэрхэн яаж хамгаалах вэ, тариалангийн тухай хуульд тариалангийн хөрсний шаардлага, стандарт, тэрийг хэрхэн яаж хамгаалах вэ, хэн ямар эрх үүрэгтэйгээр оролцох вэ гэдэг энэ нарийвчилсан заалтууд нь орж байгаа юм. Тэгэхээр газар тариалангийн бүс нутгийн газар тариалангийн хуулиараа бэлчээрийн хөрсөө хамгаалах гэсэн ийм зохицуулалтыг хийж байгаа болно. 

Су.Батболд: -Гишүүд асуулт асууж, хариулт авч дууслаа. Одоо саналтай гишүүд нэрсээ өгнө үү? Үг хэлэх гишүүд? Баттулга гишүүнээр санал тасалъя. Тэрбишдагва гишүүн саналаа хэлье. 

Д.Тэрбишдагва: -Баярлалаа. Энэ төрөөс хүнс, хөдөө аж ахуйн талаар баримтлах бодлого бол гарцаа байхгүй ярих ёстой, үүнийг үргэлжлүүлж  хийх ёстой бодлого л доо. Үүн дээр детальчилж ярих юм бол нэлээн олон зүйл байна. Санал хэлэх юм байна. Малыг эрүүлжүүлэхтэй холбоотой асуудлууд, үнэхээр мал аж ахуй бэлчээрийн даацтай холбоотой асуудлууд, үлий цагаан оготно, худаг устай холбоотой асуудлууд, цаашдаа бэлчээрийн даац газрын харилцаа чинь зарим нь газрын харилцааны газар юм шиг, зарим Хүнс, хөдөө аж ахуйн яам, зарим нь Уул уурхай, зарим нь Барилгын яам, зарим нь Байгаль орчин, ногоон хөгжил гээд бэлчээр, газартай холбоотой олон асуудлууд байгаа юм. Нэгэнт төрөөс хүнс, хөдөө аж ахуйн талаар баримтлах бодлого гэж байгаа учраас хүнс, хөдөө аж ахуй гэдэг нь эрүүл хүнсээр ард иргэдээ хангах, тэгээд үүнийг экологийн цэвэр бүтээгдэхүүн болгох, дараагийн ярих тэр органик хүнстэй холбогдоод явчихна л даа. Тийм учраас үүн дээр сая асуултаа би бүгдийг нь асууж амжсангүй. Сая том бодлогын хэмжээнд бүтцийн хувьд ярих зүйлүүд нэлээн их бий. Цаашдаа улсын төсөвт 3-4 хувийг нь оруулна гэсэн тоо байж байна. Өөр детальчилсан тооцоо судалгаа гаргах юмнууд байх шиг байна. 

Миний түрүүний хэлсэн энэ бодлогын бичиг баримт үзэж байхад бол үзэл баримтлал Батболд дарга аа, эд нар чинь холилдчихсон байна. Орж ирж байгаа төрөөс хүнс, хөдөө аж ахуйн талаар баримтлах бодлого, Халх голын чөлөөт бүс чинь холилдоод ороод ирж байгаа учраас шууд салгаад явахад  хэцүү. Үүнийг түр зуур хойшлуулаад татаж аваад салгах юм уу, тэгэхгүй бол энэ дундаас салгана гэхээр хууль эрх зүйн хувьд жаахан боломж муутай байх шиг байна. Тусад нь авч үзэхгүй бол болохгүй байна. Зөвхөн сая 500 мянган га-ийн асуудал ярьж байна шүү дээ, чөлөөт бүс дээр. Гэтэл өнөөдөр та бүгдийг танилцуулсан материал дотор эргэлтийн талбай одоогийн байдлаар 769 мянган га байхгүй юу. 2025 онд 1050 га эргэлтийн талбай болох нь л дээ.1055 га эргэлтийн талбай Монгол Улсын нутгаар ийм их га талбайтай байж байгаад Дорнодын бүс нутагт Монголд эргэлдэж байгаа талбайны 50 хувь чөлөөт бүсийн хэмжээ гээд орно гэхээр тун ойлгогдохгүй гэх мэтээр энэ тооны зөрүү, судалгааны зөрүү, янз янзын юмнууд их байна шүү. Тэгэхээр ийм байдлаар хэлэлцэх ямар ч боломжгүй. Хууль эрх зүйн хувьд болохгүй байна. Ерөөсөө төрөөс хүнс, хөдөө  аж ахуйн талаар баримталж байгаа бодлого гэвэл чөлөөт бүсийн асуудал гээд үзвэл малын хамгийн эрүүл бүс гэхэд Төв аймгийн бүсүүд байгаа. Тэнд тодорхой бүсийн асуудал ярьж болно. Баруун бүсийн чөлөөт бүсийн асуудал ярьж болно. Яг ОХУ-тай Алтанбулагтай чөлөөт мал аж ахуйгаа яаж гаргах юм бэ, газар тариалангаа яаж хослуулах юм бэ, Сэлэнгэ аймагт яах юм бэ гээд ярих юм бол олон юм ярина л даа. Тэгэхээр ийм том бодлогынхоо бичиг баримтад ингээд холиод байгаа учраас үзэл баримтлалын хувьд холилдсон хачин зүйл орж ирээд байна л даа. Тийм учраас энэ нөхцөл байдлаар дэмжих боломжгүй байхгүй. 

Су.Батболд: -Баасанхүү гишүүн саналаа хэлнэ. 

О.Баасанхүү: -Би сая Дорнод яваад Дорнодын Засаг дарга сонин юм хэлж байсан юм. Юу гэж хэлсэн бэ гэхээр Буянт гэдэг компани дураараа аашлаад байхаар нь арга эрхэд би өөр газар өгчихлөө гээд  түүн шиг яг Халх гол дээр дураараа аашлаад байхаар нь аргагүй эрхэд бид нар чөлөөт бүстэй болъё гээд иймэрхүү хуульгүй, дүрэмгүй, төргүй юм шиг аашилдгийг болимоор байгаа юм. Бүгд эзэнтэй шүү дээ, Засаг дарга гэж байгаа бол Засаг даргын эрх хэмжээг хэтрүүлсэн бол тэр хүн  хариуцлага үүрэх ёстой. Дээрээс нь аж ахуй нэгжүүд дураараа аашлаад газар тариалан эрхэлсэн бол тэд нарыг бас зохицуулдаг хуультай, Монголын төр чинь Монголын газар чинь бас төрийн өмч гээд байгаа шүү дээ. Төрийн өмчид халдсан зүйл дээр бид нар бууж өгч байгаа юм шиг аргаа бараад чөлөөт бүс болъё гэсэн юм ярих биш, бодлогоор яримаар байгаа юм л даа. Тэгэхээр бодлогоор ярина гэдэг маань миний ойлгож байгаагаар наад зах нь усны  асуудал яах вэ, түрүүний хэлдгээр. Одоо энэ газар тариалан, бэлчээрийн асуудал яах юм бэ? Бэлчээрийн бодлого бэлчээрийн хуультайгаа цогцоор хэзээ яаж орж ирэх юм бэ гээд. Тэгээд чөлөөт бүс гэж байгаа бол үнэхээр тэр чөлөөт бүс дээрээ эдийн засгийн ашиг тооцоо ямар байгаа юм бэ? Эдийн засгийн тооцоогоор чөлөөт бүс байгуулснаар хэчнээн хэмжээний газар тариалан эргэлтэд ороод тэр нь эргээд хэчнээн хэмжээний улс орон, ард түмэнд ашигтай болох юм бэ? Тэгэхгүйгээр өнөөдөр иймэрхүү хууль бус этгээдүүдийн өмнө хоёр гараа өргөж байгаа юм шиг юм яриад байж болохгүй л дээ. Тэгэхээр өнөөдөр энэ бодлогын баримт бичгийг татаж аваад сайжруулах хэрэгтэй гэсэн горимын санал юм уу, зарчмын санал байна л даа. Тэгэхдээ өнөөдөр яриад байгаа чөлөөт бүсийн асуудлаа тусдаа, хөдөө аж ахуйн бодлогын асуудлаа тусдаа, тэгээд бодлого нь дотроо усны бодлогын асуудлыг нарийн оруулж өгөх хэрэгтэй л дээ. Өнөөдөр уул уурхай авчих гээд байгаа учраас бид бодлогоо урд нь тавья гэж нэг Засгийн газар  дээр хоёр өөр юм ярих биш, харин бид нар өнөөдөр уул уурхайн энэ асуудлуудаа хэрхэн зохицуулах ёстой вэ гэдгээ нарийн гаргаж өгч шийдэхгүй бол яамдын өрсөлдөөн юм шиг харагдаад байна л даа. Үүнийг би сайжруул гэсэн зарчмын саналтай байна. Баярлалаа.

Су.Батболд: -Баярсайхан гишүүн.

Г.Баярсайхан: -Яг өнөөдрийн хэрэглэж байгаа технологи, өнөөдрийнхөө эрчээрээ, энэ хүчтэй дайрч байгаа эрчээрээ чөлөөт бүсийг байгуулаад энэ хууль чинь явлаа гэж бодоход, ер нь экологийн катастроф буюу тэгэхээр би юу хэлэх гээд байна вэ гэхээр ерөөсөө үүнийг чинь дэмжихийн хувьд дэмжье. Чөлөөт бүсийн хувьд тэнд хэрэглэх техник технологи, ноу-хау, газар тариалангийн шинэ технологи, газар тариалан боловсруулах шинэ технологийг оруулж хэрэглэсэн тохиолдолд, сайжруулах тохиолдолд энэ явах дүр зураг нь харагдаж байгаа юм. Тэгээд түрүүн миний хэлсэн бусад орж ирэх хуулиудын дэс дараалал бол энд алдагдаад байна. Яамны бодлого зарчим гэж бас харагдахгүй байна шүү. Тэгэхээр хөрс хамгаалах хууль, бусад гишүүний ярьж байгаа хуулиудтай уялдуулаад оруулж ирэх нь зөв зүйтэй. Яг энэ байдлаар орох юм бол Бурмаа сайд аа, цаашаа явахад хэцүү шүү. Гишүүд унагана шүү. Их Хурал дээр ийм түүхий юм орж ирэхэд би хэлэлцээд явна гэхэд эргэлзэж байна. Тэгээд дэмжихийн хувьд дэмжинэ. 

Су.Батболд: -Баттулга гишүүн саналаа хэлье.

Х.Баттулга: -Ер нь энэ хүнс, хөдөө аж ахуйн талаар баримтлах бодлогын бичиг баримтыг бол сайн ойлгож байгаа. Үүнийг дэмжих ёстой. Бид нар өнөөдөр яаж байна вэ гэхээр уул уурхай гээд ерөөсөө аль ч засаг гарсан уул уурхай руу дайрдаг, аль ч Засгийн газрын үед Их Хурлын гишүүд уул уурхайг дэмждэг. Бид нар хөдөө аж ахуйн орон гээд яриад байдаг боловч хөдөө аж ахуйн орон маань махаа экспортолж чаддаггүй. Тэгэхээр энэ яаж байна вэ гэхээр бодлого гэдэг юм маань дутагдсан. Өнөөдөр бид нар 1973 онд  хийж байгаа Биокомбинатыг одоо хүртэл ашиглаж байгаа. Энэ бол хангалттай бус байна. Бодлогын бичиг баримтыг яаралтай батлах хэрэгтэй. Газар тариалан бид нар нийт газар нутгийнхаа 0.1 хувьд хүрэхгүй газрыг газар тариалангийн бүс гэж хэлдэг. Сэлэнгийн районд байдаг, Дорнодын бүсийг бид нар газар тариалангийн цаана Манжуур руу хүнсний экспорт хийх ёстой. Өнөөдөр түүхий нефть олборлоод байгаа компани 24 цагаар боомт нь ажилладаг, хүнс экспортлох гэхээр боомт нь ажилладаггүй. Тэгэхээр бид нар малаас гаралтай түүхий эд, ноос ноолуур, мах, газар тариалангаараа, арьс ширээрээ  экспорт хийх бүрэн боломжтой энэ бодлого орхигдсон. Үүнийг дэмжээд явуулах ёстой. Санаачлагчид Их Хурлын гишүүдийн хувьд мэдээж бодлогын бичиг баримт батлахад гар бие оролцох ёстой, ийм л зорилготой. Деталь руу  нь ороод аж ахуйн ажлыг бид нар заагаад байх хэрэггүй. Баярсайхан гишүүний хэлээд байгаа дагаад явах хуулиуд батлагдах ёстой. Энэ  хуулиуд дээрээ сайн хуульч нар авч, яамны мэргэжилтнүүд сайн хүмүүс байдаг юм. Тэгээд энэ бол бид нарын гараар орж байгаа. Их Хурал дээр бид нар үүнийг аваад гарах ёстой юм. Үүн дээр Байнгын хорооны дарга нэлээн чармайж ажиллаж байгаа юм шиг байна. Яагаад вэ гэхээр бид нар ийм том салбартай мөртлөө өнөөдөр ноолуурынхаа 80, арьс ширний 80 хувийг түүхийгээр нь Хятад руу гаргаад байдаг. Энэ чинь бид нар бодлогогүй байгаагийн шинж. Бид нар хөдөөгөөс сонгогдсон, хөдөөгийн иргэд юу хүсдэг билээ, ерөөсөө бид нарын түүхий эд асуудал байхгүй борлогддог байгаасай гэж байгаа шүү дээ. Өнгөрсөн хугацаанд хөдөө аж ахуйн бодлогыг оруулж ирэх гээд Байнгын хороотойгоо хуйвалдаад дайраад бараагүй. Тэгээд юу гэх гээд байна вэ гэхээр энэ хамтарсан засаг ч байна, энэ парламентын үед явуулчихмаар байгаа юм. 

Дорнод гээд яагаад онцлоод байгаа вэ гэдгийг яамныхан хариулж чадахгүй байгаа юм уу, яагаад вэ гэхээр Дорнодын тал чинь өөрөө шим тэжээл бусад бүтцээ бодвол хад чулуу гээд янз бүр, тэгээд цаашаа шууд экспортод хүлээж авах боломжит зах зээл байгаад байгаа юм. Баруун бүс маш хэцүү, яагаад вэ гэхээр Казахстан өөрөө маш том үйлдвэрлэгч, Оросын хилийг дагахаар бас хэцүү, ОХУ газар тариалангийн хувьд том экспортлогч үйлдвэрлэгч учраас бид нарын хувьд өрсөлдөөн ихтэй. Баярын Засгийн газрын үед ч гэсэн хийгдэж байсан. Атарын аян гээд эхлүүлсэн. Өнөөдөр бид нар улаан буудайгаа 100 хувиар тариалдаг болчихсон байгаа юм. Зориглоод хийх л  хэрэгтэй. Гишүүд дэмжих хэрэгтэй. Сая хүлэмжийн аж ахуйг өнгөрсөн хугацаанд нэлээн сайн дэмжсэн, одоо бид нар яаж байна вэ гэхээр гүзээлзгэнэ тариад хажуудаа идээд сууж байна шүү дээ. Үүнийг хэн боддог байсан бэ? Үнэмшдэггүй байсан, харагдаач гүзээлзгэнэ тарьж гээд. Тэгэхээр Их Хурлын гишүүд маань өнөөдөр бодлогын бичиг баримтыг дэмжээд явуулаад яам  хууль, аж ахуй нэгжүүддээ ойлгуулах бодлогын бичиг баримтуудыг хуульчлах асуудал дээрээ цаашдаа ажиллаад явчих болов уу гэж бодож байна. 

Су.Батболд: -Баярлалаа. Гишүүд хэлэлцэж байгаа асуудлаар үг саналаа  хэлж дууслаа. Тэгэхээр ингэе. Тэрбишдагва гишүүн сая горимын саналаа татаад авчихсан байгаа. Тэгэхээр асуудлыг би ингэж харж байна л даа. Дэгийн тухай хуулиар одоо бид нар буцаах боломжгүй. Хэрвээ зарим гишүүний гаргаж байгаа саналаар энэ асуудлыг салгая, буцаая гэсэн байдлаар асуудалд хандъя гэвэл заавал ч үгүй чуулганаар оруулсан байх ёстой. Тэгэхээр манай Байнгын хорооны саналаар бид нар төрөөс хүнс, хөдөө аж ахуйн талаар баримтлах бодлогыг зайлшгүй батлах шаардлагатай, бодлогын хугацаа дууссан байгаа. Тийм учраас чуулганаар хэлэлцэх  эсэхийг нь дэмжиж оруулаад, чуулганаар дэмжсэний дараа анхны хэлэлцүүлгийн үед ажлын хэсэг байгуулагдана. Ажлын хэсэг байгуулагдах үед энэ хоёр бодлого нь тусдаа байх уу, хамт байх уу, ямар байх вэ гэдэг асуудлаар илүү нарийн ярилцлаа. Би энэ зун сайн ажиллаад ирэх намрын чуулганаар батлагдах ёстой гэж үзэж байгаа юм. Тийм учраас одоо саналаа хураая. Би саналын томьёоллыг та бүхэнд хэлье. 

Төрөөс хүнс, хөдөө аж ахуйн талаар баримтлах бодлого батлах тухай болон “Халх гол” чөлөөт бүс байгуулах тухай Улсын Их Хурлын тогтоолын төслүүдийг чуулганы нэгдсэн хуралдаанаар хэлэлцүүлэхийг дэмжье гэсэн томьёоллоор санал хураалт явуулъя. Саналаа өгөөрэй, Оюун гишүүн дэмжээд гарсан шүү.


Санал хураалтад 12 гишүүн оролцож, 11 гишүүн зөвшөөрч, 91.7 хувийн саналаар хэлэлцэх эсэхийг нь дэмжлээ. Чуулганы нэгдсэн хуралдаанд Байнгын хорооны санал, дүгнэлтийг хэн танилцуулах вэ? Баярсайхан гишүүн танилцуулъя. 


Органик хүнсний тухай хуулийн асуудлыг дараагийн 7 хоног руу хойшлуулъя. Гишүүдийн ирц. Одоо Газрын тухай хуулийн ажлын хэсгийг оруулъя. 


Ажлын хэсэг Баярцогт сайдыг дуудаарай. Газрын тухай хуульд нэмэлт оруулах тухай хуулийн ажлын хэсгийг та бүхэнд танилцуулъя. Бат-Эрдэнэ дарга ирсэн байна уу? Зам, тээврийн яамны төрийн нарийн бичгийн дарга, Барилга, хот байгуулалтын яамны төрийн нарийн бичгийн дарга Эрдэнэбүрэн ирсэн байна уу? Дэд сайд ирсэн байна уу? Байгалмаа, Эрчим хүчний яамны Эрчим хүчний газрын дарга Ганхуяг, Хүрэлсүх сайд ирсэн байна уу? Ирсэн байна. Хүрэлшагай дарга ирсэн байна уу? Баярцогт сайд ороод ирвэл хэлэлцүүлгээ эхэлье. Түрүүчийн санал хураалт нууц горимоор явагдсан байна. Түрүүчийн дарсан гишүүд ахиад санал хураалт явуулахгүй бол илээр саяынхаа кнопоор дараарай. Би дахиад уншъя. 


Төрөөс хүнс, хөдөө аж ахуйн талаар баримтлах бодлого батлах тухай болон “Халх гол” чөлөөт бүс байгуулах тухай Улсын Их Хурлын тогтоолын төслүүдийг чуулганы нэгдсэн хуралдаанаар хэлэлцүүлэхийг дэмжье гэсэн гишүүд саналаа өгнө үү? Санал хураалт. Энэ бас болохгүй байна даа. Санал хураалт явагдлаа.


Санал хураалтад 12 гишүүн оролцож, 12 гишүүн зөвшөөрч, 100.0 хувийн саналаар хэлэлцэх эсэхийг нь дэмжлээ. 


Хоёр дахь асуудалдаа оръё.


Хоёр. Газрын тухай хуульд нэмэлт оруулах тухай хуулийн төсөл /Засгийн газар 2015.05.28-ны өдөр өргөн мэдүүлсэн, нэн яаралтай дэгээр, анхны хэлэлцүүлэг/

Түрүүчийн Байнгын хорооны хуралдаанаар хэлэлцэх асуудлыг хэлэлцэж байх явцад манай Улсын Их Хурлын гишүүдээс чуулганы хуралдаан дээр болон Байнгын хороон дээр нэлээн олон асуудал гарсан юм. Тэгээд энэ асуудлаар бид нар Засгийн газар руу Байнгын хорооны зүгээс албан тоот явуулсан. Энэ асуудлын талаар ямар байдлаар асуудалд хандсан бэ гэдгээр манай Баярцогт сайд товчхон тайлбар хэлье. Доор ажлын хэсгийн нэгдүгээр микрофон дээр. Эрдэнэбүрэн даргын микрофон дээр. Баярцогт сайд тайлбар хэлье.


С.Баярцогт: -Байнгын хорооны дарга, эрхэм гишүүдийн энэ өдрийн амгаланг айлтгая. 

Байгаль орчин, хүнс, хөдөө аж ахуйн байнгын хорооны дарга Батболдоос 2015 оны 06 дугаар сарын 05-ны өдрийн 5/5218 тоот бичгээр мэдээлэл ирүүлэхийг хүссэн байгаа. Нэгдүгээрт, хуулийн төсөл батлагдсанаар ямар аймаг, сумын нутаг дэвсгэрт газрын нэгдмэл сангийн ямар ангиллаас газрыг улсын тусгай хэрэгцээнд авах, түүний хэмжээ, хил заагийн талаарх мэдээлэл. Аймаг, сумын нэр, хэрэгжих төсөл, хөтөлбөр бүрээр нь нэгдүгээр асуудал.


Хоёрдугаар асуудал, төсөл хөтөлбөр хэрэгжих нутаг дэвсгэрт газар өмчилж, эзэмшиж ашиглаж байгаа иргэн, аж ахуй нэгж байгууллагын тоо, тэдгээрт олгох нөхөн олговрын талаарх тооцоо судалгаа. 


Гуравдугаарт, тухай аймаг, хот, сум, дүүргийн нутаг дэвсгэрийн газрыг улсын тусгай хэрэгцээнд авах асуудлаар орон нутгийн иргэдийн Төлөөлөгчдийн Хурал, Засаг дарга нарын санал тэдгээртэй зөвшилцсөн талаарх мэдээлэл баримт бичгүүд.


Дөрөвдүгээрт, Улсын Их Хурлын 2015 оны 6 дугаар сарын 04-ний өдрийн чуулганы хуралдаанаар Газрын тухай хуульд нэмэлт оруулах тухай хуулийн төслийг хэлэлцэх эсэх асуудлыг хэлэлцэх үеэр Улсын Их Хурлын гишүүдээс бүтээн байгуулалт, төсөл хөтөлбөрүүдийн жагсаалтыг Улсын Их Хурлын тогтоолоор батлах нь зөв гэсэн санал гаргасан тул ийм асуудлуудыг Байнгын хороонд ирүүлнэ үү гэсэн ийм албан бичгийг ирүүлсэн байгаа. Ингээд үүнтэй холбогдуулаад ийм зузаан материал Байнгын хороонд ирүүлсэн байгаа. Би товчхон танилцуулъя. 


1.Хуулийн төсөл батлагдсанаар улсын тусгай хэрэгцээнд авах газар, түүний хилийн хэмжээ, зааг болон төсөл хөтөлбөр хэрэгжих нутаг дэвсгэрийн газар өмчилж, эзэмшиж байгаа иргэн аж ахуй нэгжийн талаарх товч мэдээллийг хүргүүлсэн байгаа. Одоогийн байдлаар бид нар танилцуулга дээр найман төсөл хөтөлбөрийг оруулж ирүүлсэн. Дээр нь 9 дэх төсөл нь Монгол наадам Хүй долоон худаг дээр байдаг ийм төслийг нэмж оруулж тайлбарлаж болох юм гэж үзэж,


1.Алтанбулаг-Улаанбаатар-Замын-Үүдийн Азийн хурдны зам АН3;


2.Рашаант Мааньт чиглэлийн Богдхан төмөр зам;

3.Богдхан уулыг тойрсон хурдны зам;

4. Майдар эко хот байгуулах;

5.Төв аймгийн Хөшигийн хөндийд баригдах олон улсын нисэх онгоцны буудал барих төсөл;

6.Төв аймгийн Хөшигийн хөндийд барих олон улсын нисэх онгоцны буудлыг түшиглэн байгуулах дагуул хот;

7.Төв аймгийн Хөшигийн хөндийд баригдах олон улсын нисэх онгоцны буудлыг түшиглэн байгуулах холимог тээврийн ложистик төв;

8.Шинээр барих олон улсын нисэх буудлыг Хойд Азийн зорчигч, ачаа тээвэрлэлтийн зангилаа болох эдийн засгийн чөлөөт бүс байгуулах ийм ерөнхийдөө найман төсөл Богд уулын урд талын хэсэгт байгуулагдах юм гэж ингэж үзэж байгаа юм. 

Нэгдүгээр төслийн хувьд Алтанбулаг-Улаанбаатар-Замын-Үүдийн хурдны замын хувьд Сэлэнгэ аймаг, Дархан-Уул аймаг, Төв аймгийн Борнуур, Баянчандмань, Баянцогт, Аргалант, Алтанбулаг, Сэргэлэн, Баян сум, Баянцагаан, нийслэлийн Хан-Уул дүүрэг, Сонгинохайрхан дүүрэг, Дундговь аймгийн Цагаандэлгэр, Говьсүмбэр аймгийн Баянтал, Сүмбэр, Шивээ-Овоо, Дорноговь аймгийн Даланжаргалан, Айраг, Сайхандулаан, Сайншанд, Өргөн, Эрдэнэ, Замын-Үүд гээд. Уртын хувьд 992 км, га талбайн хувьд 87000 га, тэгээд байршлаа тогтоосны дараа энэ хэмжээ 8-9 дахин багасгах бололцоотой ийм мэдээллүүд. Ингээд дэлгэрэнгүй танилцуулах уу дарга аа, гишүүдэд энэ материал бүгдэд нь тарсан уу? 


Хоёрдугаарт,  Рашаант Мааньт чиглэлийн Богдхан төмөр зам Төв аймгийн Сэргэлэн, Аргалант, нийслэлийн Хан-Уул дүүрэг, Сонгинохайрхан дүүрэг, Багахангай дүүрэг. Богдхан уулыг тойрсон хурдны зам нь Төв аймгийн Сэргэлэн сум, нийслэлийн Баянзүрх, Налайх, Баянгол, Хан-Уул дүүрэг, Сонгинохайрхан дүүрэг.

Майдар эко сити хот Төв аймгийн Сэргэлэн сумын төв, Төв аймгийн Хөшигийн хөндийд барих нисэх онгоцны буудал нь Төв аймгийн Сэргэлэн сум, өв аймгийн Хөшигийн хөндийд барих олон улсын нисэх онгоцны буудлыг түшиглэн байгуулах дагуул хот  нь Төв аймгийн Сэргэлэн сум, Зуунмод хот,

7.Төв аймгийн Хөшигийн хөндийд баригдаж байгаа олон улсын нисэх онгоцны буудлын холимог тээврийн ложистик төв нь Төв аймгийн Сэргэлэн сум. Шинээр барих чөлөөт бүсийн хувьд бол Төв аймгийн Сэргэлэн сум, төлөвлөлтийн хамгаалалтын бүс бол Төв аймаг, усны сав газар Төв аймгийн Зуунмод, Сэргэлэн сумын газар нутаг. Ингээд нийт дүнгээрээ бид нар та бүхэнд зургаар нь танилцуулчихсан байгаа. Энэ төсөл хөтөлбөртэй холбоотой нэмэлт тайлбаруудыг та бүхэнд ийм зузаан материалаар хүргүүлсэн байгаа гэдгийг хэлэх гэсэн юм. 

Хоёрдугаар асуудлын хувьд бол бид нар зарим газрыг тусгай хэрэгцээнд авах талаар аймаг, сумын иргэд, Засаг дарга нартай  танилцуулж байгаа асуудлаар гаргасан саналын тэмдэглэл гэж байгаа юм. Бид нар Төв аймгийн Сэргэлэн сумын нутаг дахь Богдхан уулын өвөрт баригдах Майдар эко сити хотын товч танилцуулгыг та бүхэнд хүргүүлсэн байгаа. Дээрээс нь уулзалтын тэмдэглэл 1, уулзалтын тэмдэглэл 2, уулзалтын тэмдэглэл 3, дэмжигдсэн иргэдийн жагсаалт гээд Майдар эко сити хотынхны өөрсдийнхний явж зохион байгуулж, цуглуулсан материалуудыг бүгдийг нь ингээд хавсаргасан байгаа. Үүн дээр Барилга, хот байгуулалтын дэд сайд Байгалмаа сайд удирдаж энэ ажлыг зохион байгуулж явсан зүйл байгаа. Дээрээс нь, бид нар ажлын хэсэг Төв аймгийн нутгийн удирдлагын танхим, дээрээс нь мөн Сэргэлэн сумын иргэдтэй уулзсан уулзалтуудын тэмдэглэлүүдийг ажлын хэсгийн хуралдааны тэмдэглэлүүдийг та бүхэнд хүргүүлсэн байгаа гэдгийг хэлэх гэсэн юм.


Нөхөн олговрын тооцоо судалгааны хувьд бол ийм саналтай байгаа. Бид нар эхлээд бүх авч байгаа газрууд дээр эзэмшиж байгаа газрууд байвал ижил төстэй газрыг жаахан зайтай газар санал болгож гэж байгаа юм. Тэгээд ихэнхийг нь ийм зарчмаар шийдэх бүрэн бололцоотой. Бүр өмчилсөн, шилжиж байгаа газартай санал зөрөлдөж байгаа тохиолдолд нөхөн олговор өгөх асуудлыг тухай тухайн тохиолдолд нь ярья гэсэн ийм зүйл байгаа. Яагаад вэ гэхээр дийлэнх ажил маань Төв аймгийн Сэргэлэн сумын газар нутаг дээр хийгдэх учраас бид нар төлөвлөлтөө сайн хийчих юм бол солих газар дээр иргэдийн хувьд асуудал нь  харьцангуй гайгүй болов уу гэсэн ийм байр суурийг барьж байгаа. Тэгээд Улаанбаатар хот, Төв аймаг, Төв аймгийн Сэргэлэн сумын Засаг дарга нарт газар олголтоо зогсоо гэдэг ийм шийдвэрийг ажлын хэсэг байгуулагдсан цагаасаа буюу 1 сараас эхлээд өгчихсөн байгаа. Энэ асуудлууд дээр аймаг, нийслэл, сумын удирдлагууд маш сайн харилцан зөвшилцөж ажиллаж байгаа гэдгийг хэлэх гэсэн юм. 


Дөрөвдүгээр асуултын хувьд төсөл хөтөлбөрөө Улсын Их Хурлаар батлуулаад явах юм бол дараа нь хилийн цэс дээр янз бүрийн хөдөлгөөн гарсан нөхцөлд хүндрэл үүсэх юм байна. Ямар ч байсан гишүүдийнхээ саналыг сонсож байгаад Засгийн газар өмнө нь оруулсан, Засгийн газар дээр тогтоогоод явах нь зүйтэй гэсэн байр суурин дээрээ байгаа. Энэ бол эрх мэдэл авах гээд байгаадаа биш, ажлын шаардлагатай холбогдуулаад нэлээн уян хатан байхгүй бол болохгүй байна. Яагаад вэ гэхээр тогтоохдоо шууд  хилийн цэстэй нь тогтоодог учраас Их Хурлаар нэг тогтоолговол тэр дээр хөдөлгөөн ороход хүндрэл үүсэх юм байна гэсэн ийм байр суурийг барьж та бүхэнд тайлбар хүргүүлсэн байгаа гэдгийг хэлэх гэсэн юм. Баярлалаа. 


Су.Батболд: -Баярцогт сайдад баярлалаа. Одоо хэлэлцүүлгээ эхэлье. Үүнтэй холбоотой асуулт асуух гишүүд байна уу? Алга байна уу? Ийм асуудлууд манай Байнгын хороон дээр ярьсан. “Чингис ланд development” групп гэнэ үү? Эднийхээс санал ирээд байгаа юм манай Байнгын хороон дээр. Танай Засгийн газар гурван удаагийн тогтоолоороо манайтай гэрээ байгуулаад тэгээд ажил хийлгүүлсэн. Бид нар хэчнээн сая долларын гэнэ үү зардал гаргасан. Гэтэл трасс өөрчлөгдөж байгаа юм байна. трасс өөрчлөх газрыг чөлөөлөх асуудлыг танай Байнгын хороо хэлэлцэх гэж байгаа юм байна. Хэрвээ энэ асуудлаар трасс өөрчлөх гээд энэ төслийн хийсэн зураг төсөл өөрчлөгдөөд, төслийн өртөг зардал нэмэгдэх тухай асуудал гарах юм бол бид нар шүүхэд хандана. Танай Засгийн газар энэ асуудлаар мөнгөө төлүүлж авна. Тийм учраас энэ асуудлаар та нар илүү нухацтай ярих хэрэгтэй байна. Нэг Засгийн газар гарч ирээд концессын гэрээ байгуулчихсан төслийг өөрчлөөд байдаг. Одоо болтол трасс нь тодорхой болоогүй байдаг. Хэрвээ “Чингис ланд development”-тэй хийсэн асуудлаар маршрут өөрчлөх гэж байгаа бол энэ төсөл чинь зогсоно. Танай Засгийн газрын ярьж байгаа асуудал чинь дандаа худлаа зүйл гэсэн бичиг ирсэн. Энэ талаар Улсын Их Хурлын нэр бүхий гишүүд манай Байнгын хороонд хандсан. Танай Байнгын хороо хэлэлцэх гэж байгаа юм байна. Энэ асуудлыг та яагаад ажлын хэсэг байгуулахгүй шууд хэлэлцэх гээд байгаа юм бэ? Өчнөөн зуун сая долларын төсөл хөрөнгөтэй холбоотой асуудлыг хэлэлцэх гэж байгаа байж шууд шийдвэр гаргах гэж байна гэсэн ийм санал ирсэн. Энэ асуудлаар Засгийн газар ямар байр суурьтай байгаа юм бэ? Та нарт хандсан зүйл байгаа юу? Баярцогт сайд аа? Би хэлнэ, 1 дүгээр микрофон.

С.Баярцогт: -Батболд даргын асуултад хариулъя. Яг Засгийн газраас санаачилж оруулж ирж байгаа хууль, Газрын тухай хуульд нэмэлт оруулж байгаа хууль бол би нар цаана ийм төслүүдийн тухай ярьж байгаа гэж болохоос яг оруулж ирж байгаа хоёр зүйл дээр хуульд нэмэлт оруулж байгаа зүйл маань бол шууд тодорхой төсөлтэй хамааралгүй юм байна. Энэ бол Засгийн газар тодорхой төсөл хөтөлбөр дээр улсын тусгай хэрэгцээнд авч болох эрхийг нээж байгаа ийм өөрчлөлт байгаа юм. Ер нь та нар ийм эрх аваад, цаана нь юу хийх гэж бодож байгаа юм бэ гэдэг дээр бид нар 7, 8,  9 төсөл байгаа. Богд уулыг тойрсон баруун талд нэг, өмнө тал нь 8 төсөл яригдаж байгаа юм гэдгийг танилцуулгадаа оруулж байгаа ийм зүйл. Хурдны замыг барих гээд концессоор эрхээ аваад явсан компанийн хувьд бол би хоёр асуудал байгаа гэж ойлгоод байгаа юм. Нэгдүгээр асуудлын хувьд энэ хүмүүс нэлээн их хөрөнгө зараад урьдчилсан байдлаар замын зургаа хийгээд гаргачихсан, бас гадна дотно яваад хүмүүстэй хэлцэл хийгээд урьдчилсан байдлаар мөнгөө босгочихсон. Гэхдээ Засгийн газартай байгуулсан концессынхоо гэрээгээр үүргээ биелүүлж чадаагүй байгаа гэж ойлгож байгаа. Түүнтэй холбогдуулаад манай концессын асуудал хариуцсан сайдаас энэ компани үүргээ цаг хугацаандаа биелүүлж чадаагүй учраас концессын үүргийг нь цуцалъя, хөрөнгө босгох гэсэн ийм зүйл яригдсан. Энэ хоёр тусдаа асуудал байгаа юм. Замтай холбоотой асуудлын хувьд бид  нар юу гэж ярьсан бэ гэхээр ажлын хэсэг дээр Богдхан уулын урдуур гарч байгаа Богдхан төмөр зам Чингис ландын зам Богдхан уулынхаа урдуур гарахдаа төв суурин газрууддаа илүү ойрхон өнгөрвөл яасан юм бэ? Танай хийж байгаа боломжит зургууд дотроосоо ийм маягаар хийгдэх бололцоо байна уу гэсэн хийсэн. Хийхдээ аль аль нь өртөг зардал бага хэмжээгээр нэмэгдэх юм байна. Тодорхой хэмжээгээр нэмэгдэх юм байна гэсэн ийм зүйлийг манай ажлын хэсэгт танилцуулсан байгаа. Тэгэхээр өнөөдрийн оруулж ирж байгаа Газрын хуулиар бид нар эрхээ аваад төсөл болгон дээр нарийвчилсан зургууд урьдчилсан байдлаар хийгдсэний дараагаар ийм координатаар улсын тусгай хэрэгцээнд авах юм байна гэдгийг нь Засгийн газар дээрээ шийдээд явах ийм л зүйл. Тэгэхээр шууд уялдаа байхгүй. Тэгэхдээ шууд бусаар тодорхой асуудлууд нь хөндөгдөх ийм л зүйлийг хэлэх гэсэн юм. Тийм учраас яг энэ Газрын тухай хуульд оруулж байгаа хоёр өөрчлөлттэй холбоотой би Чингис ландтай холбоотой юуг Байнгын хороон дээр авч хэлэлцэх шаардлагагүй гэж би бодоод байгаа юм. Байнгын хороо ямар байр суурь илэрхийлэх ёстой вэ гэвэл концессынхоо үүргийг аль аль тал нь биелүүлсэн, биелүүлээгүйгээр Засгийн газар дээрээ асуудлаа шийд гэдэг чиглэл өгөх нь зөв байх гэж бодож байна. Баярлалаа. 

Су.Батболд: -Байнгын хороо ямар асуудал хэлэлцэх, хэлэлцэхгүй нь танд ерөөсөө хамаагүй шүү дээ, Баярцогт сайд аа. 

С.Баярцогт: -Та Засгийн газар ямар байр суурьтай байна вэ гэхээр чинь байр сууриа.

Су.Батболд: -Энд ингэсэн байна. Концесс гэрээ нэг тал Засгийн газар түүний эрх бүхий байгууллага одоогийн байдлаар концессын гэрээгээр хүлээсэн  нэг ч үүргээ биелүүлээгүй. Зам, тээврийн сайдын 90 дүгээр тушаалаар замын трасс баталсан ч Төв аймгийн Баян сумын нутагт 100 орчим км газрыг ирээдүйд шинээр барих Майдар хотоор дайруулах санал гаргаад, Засгийн газрын Хэрэг эрхлэх газар 6 сар хүлээлгэж байна. Хэрвээ энэ чиглэл өөрчлөгдөж Майдар хотоор дайруулах болох юм бол их хэмжээний газарт, ууланд тунель гаргах бэрхшээл учирч, төсөв дээр хагас их наяд орчим төгрөгийн нэмэлт санхүүжилт шаардагдана. Бид нар энэ ажилд 8.3 сая долларыг зарцуулсан болно трассын эхэнд. Үүний дагуу зам барилгын ажил хойшилно. “Чингис ланд development”, “Шинэ хөгжлийн зам” ХХК гэсэн бичиг над дээр 6 сарын дундуур ирсэн байна. Хэн ийм тушаал гаргасан байх юм. Төмөрхүү сайд. 2015 оны 4 дүгээр сарын 02-ны өдрийн 90 дүгээр тоот тушаалаар ингэсэн байгаа юм. 4 дүгээр зүйл дээр нь, Төв аймгийн Сэргэлэн сумын нутагт Хоолтын даваа, Мааньт чиглэлийн трассын 347.2-444.4 км-ийг Засгийн газрын Хэрэг эрхлэх газрын даргын 2015 оны 25 дугаар тушаалаар байгуулсан ажлын хэсэг дээр Богдхан төмөр замын трасстай уялдуулан яаралтай шийдвэрлэхийг Авто замын тээврийн бодлогын хэрэгжилтийг зохицуулах газар /Цогтбаатар/-т даалгасугай гэсэн шийдвэр байгаа юм л даа. Тэгээд трасс нь тодорхой тэгээд Засгийн газар бушуухан газар чөлөөлүүлж авах гээд улаараад байх юм. Цаад талд нь төслүүд нь ийм төслүүд байж яаралтай горимоор оруулж ирээд, яаралтай горим гэдэг бол та нар хэн дуртай нь юмаа оруулж ирж зүтгүүлдэг горим биш шүү дээ. Үүнийг маргааш ч Их Хурлын хуульд байхгүй болгож болох горим шүү дээ. Цаад талд нь ийм асуудлууд байгаад байх юм Баярцогт сайд аа. 

Арвин гишүүн асуулт асуух гээд байгаа юм уу? Арвин гишүүн асуултаа асууя. 


Д.Арвин: -Тэгэхээр бас сүүлийн үед Засгийн газар, төр бизнесийнхний дотоод хэрэгт оролцоод байна гэдэг ийм шүүмжлэл маш их яваад байгаа. Түүний нэг нь энэ гэж үзэж байна. Тэгээд үүнийг яаралтай горимоор оруулж ирж болохгүй шүү дээ. Нэгэнт Их Хурлын Байнгын хороон  дээр энэ компаниас ийм гомдол ирсэн, Засгийн газраас 8.3 сая доллар нэхэх ийм хэмжээнд байгаа нөхцөлд өнөөдөр манай Байнгын хороо бол энэ асуудлыг шийдээд, нэг дэх асуудлын Алтанбулаг-Улаанбаатар-Замын-Үүд чиглэлийн 1000 км хурдны авто зам хийж байгаа энэ төслийг хэрэгжүүлж байгаа удаах, өмнөх Засгийн газарт гэрээ хийсэн ажлыг яаралтай горим бол үүнийг салгаж аваад эсвэл дэмжмээр байна. Тэгэхгүй бол тэр Төмөрхүү гээд зам, тээврийн бизнесмен ер нь Ардын нам хэдэн бизнесмен хүмүүсээ гаргаад тавьчихсан. Тэр юу ч мэдэхгүй байж хүний дотоод ажилд орж, компаниудын дотоод ажилд оролцож байгаа балиар мөнгөний юмнуудад бид нар санал өгөхгүй. Байнгын хорооны дарга та энэ асуудлыг. Манайхаас ч гэсэн ийм юм хийж байгаа бол би ч бас зарчмын хувьд хатуу эсрэг зогсоно. Тийм учраас энэ асуудлыг өнөөдөр ямар ч гэсэн санал өгөх боломжгүй. Хүний бизнес рүү орж байгаа ийм зүйл рүү бид нар концессын гэрээ хүчингүй болсон нь хаана байгаа юм бэ? Битгий дандаа ийм балиар мөнгө төгрөгийн юмаар нэгдэж заваараад бай л даа. Угаасаа сурсан хүмүүс үүнийг хийдэг шүү дээ. Одоо ч бас хийж эхэлж байна шүү дээ. Нэг компани юм хийж байхад та нар үүнийг хүчээр авч оруулж ирж Их Хурлаар шийдвэр гаргуулна гэж юу яриад байгаа юм бэ? Тийм учраас энд хэрэв манай Байнгын хороо ийм шийдвэр гаргах юм бол хууль бус хүний өмч хөрөнгө дээрэмдсэн юм болно шүү. Тийм учраас энд санал өгөх бололцоо байхгүй. Ийм юм хэлэлцэх ч ёсгүй. Үүнийг хасаад бусад асуудлыг явуулъя. Хүний юмыг дээрэмдсэн юм дээр би санал өгнө гэж юу байх вэ? Боль л доо. Эрдэнэбат сайд, тэр тендер нь хүчингүй болсон юм хаана байгаа юм бэ? Тийм юм гаргаагүй байж. Тэгээд гомдол ихтэй гишүүд ийм юманд та нар оролцуулж байж бид нарыг, иргэдийн хийж байгаа өмчид халдах ийм юм битгий хийлгээд бай л даа. Учраа ол л доо, энэ юмаа шийдээд оруулж ирж бай л даа. Тэгээд ингээд бид нарыг хуваагаад өөрсдийнхөө сайн мууг дуудуулаад ойлгомжтой байна шүү дээ. Үүнийг хэн зохицуулж хийж байгааг мэдэж байгаа шүү дээ. Айгаад ичээд байх юм байхгүй, аль нам улс төр нь ч сонин биш. Ер нь битгий иргэдийн өмч рүү дайраад бай. Үүнтэй харин хатуу тэмцэнэ шүү. Ийм юм хийж байгаа улс төрчидтэй бүр хатуу тэмцэх болно шүү гэдгийг бас хэлмээр байна. 

Су.Батболд: -Асуулт биш, санал болчихлоо доо. Асуулт асуух уу? Асуулт асуух бол гишүүд нэрсээ өгчих. Оюун гишүүн, Баттулга гишүүн, Баасанхүү, Баярсайхан. Баярсайхан гишүүнээр тасаллаа. Оюун гишүүн асуултаа асууя.

С.Оюун: -Энэ газрын тухай хууль тийм ээ? Хоёр зарчмын зөрүүтэй санал өгч байгаа юм. Тэгэхээр би санал оруулж байгаа хүмүүсээс асуухад Засгийн газраас үндэсний том хэмжээний төсөл хөтөлбөрүүд гэж байгаа шүү дээ. Тэгэхээр тэрийгээ Их Хурлын тогтоолоор баталбал яасан юм бэ гэж хэлэлцэх эсэх дээр нэлээн хэдэн гишүүн ярьсан. Хуучин ч гэсэн стратегийн орд дээр баталж байсан. Тийм санал оруулж байгаа юм. Тэр дээр та нар ямар бодолтой байгаа вэ? Жагсаалт батлахгүй болохоор томоохон хэмжээний төсөл хөтөлбөр чинь өргөн хүрээний ерөнхий юм байгаад байсан шүү дээ. 

Су.Батболд: -Оюун гишүүн асуултаа асуучихлаа, нэгдүгээр микрофонд Баярцогт сайд хариулъя. 

С.Баярцогт: -Би эхлээд Арвин гишүүнийх дээр залруулга хийе. Арвин гишүүн өөрөө буруу ойлгосон байна. Бид нар харин эсрэгээрээ тус болох тогтоол оруулж ирж байгаа шүү дээ. Наад компани чинь өөрөө хөөцөлдөөд олон аймгаас газраа авна гээд явах юм бол авч чадахгүй байхгүй юу. Тийм учраас бид нар том бүтээн байгуулалтын газруудыг нь улсын тусгай хэрэгцээнд авч бүтээн байгуулалтыг нь хурдлуулж өгье л гэж байгаа юм. Наад компани чинь өөр юмаар заргалдаад байгаа юм. Манай оруулж ирж байгаа хуультай огт холбоогүй. Тэр нь юу юм бэ гэхээр концессынхоо үүргийг биелүүлсэн биелүүлээгүй гэдгээр тусдаа заргалдаад байгаа юм. Тэр бол өөр асуудал байхгүй юу. Энэ чинь төсөл болгон тусдаа аймгаас нь юм уу, сумаас нь очиж газар авна гэвэл энэ ажлууд чинь мөд хийгдэхгүй юм болж байгаа учраас ийм том арга хэмжээнүүд дээр газрыг нь тусгай хэрэгцээнд аваад цаашаа явдаг байя гэсэн ийм л зарчим оруулж ирж байгаа юм. 

Оюун гишүүний асуултын хувьд бол би төслийг нь жагсаалтаар баталж болно гэж бодож байгаа юм. Координатыг нь Засгийн газар тодорхойлж байсан нь дээр юм байна лээ. Тэгэхгүй одоо яаж байна вэ гэхээр Улсын Их Хурлаар батална гэхээр Улсын Их Хурал координаттай нь батлаад байгаа юм. Тийм учраас жагсаалтыг нь Улсын Их Хурал баталж болно, координатыг нь Засгийн газар тодорхойлдог байх нь уян хатан байх тэр нь зүйтэй гэж би дотроо бодож байгаа юм. Хэрвээ Засгийн газарт жагсаалттай, координаттай нь өгнө гэвэл анхны оруулж ирсэн санал тийм л байгаа юм. 


Су.Батболд: -Тодруулах юм уу, Арвин гишүүн тодруулъя. 

Д.Арвин: -Түрүүн Баярцогт сайд миний асуултад хариулсан учраас тусгай хэрэгцээнд авлаа гэж байна. Энэ дээр төсөл явагдсан компани байгаа юм. Тэгээд тусгай хэрэгцээнд авлаа гээд дахиад тусгай хэрэгцээтэй холбогдуулаад та нар дахиад тендер юм ч уу, үүнийг үгүйсгэх юм хийх үү гэдгийг л асуумаар байна. Тусгай хэрэгцээнд авлаа гээд энэ компани чинь тусгай хэрэгцээнд газар очлоо гэхэд өөр хэлбэрээр явах уу, яг энэ төсөл нь цаашаа явах уу гэдэг асуудал байна. 

Су.Батболд: -Нэгдүгээр микрофон.

С.Баярцогт: -Арвин гишүүн таны хэлж байгаагаар түрүүн бас Оюун гишүүн хэллээ шүү дээ. Төслүүдийнхээ жагсаалтыг нь Улсын Их Хурал баталж өгөөд, координатыг нь Засгийн газар гаргаад өгвөл бид нар яг ний нуугүй хэлэхэд, Засгийн газар энэ ажлыг хийж байгаа компаниудад тус болох гэж байгаа юм. Тэгэхгүй бол энэ компани болгон чинь өөрөө АН3 чинь Сэлэнгэ аймаг, Дархан, Төв, Дорноговь гээд бүх аймгаар явж сум болгоноос нь газар авч байгаа юм. Тэгээд тэр болгон дээр аймгийн даргатай, сумын даргатай уулзаад ингээд яваад байгаа юм. Түүний оронд тэд нар газрын зургаа гаргачихвал бид нар түүнд нь тааруулаад улсын тусгай хэрэгцээнд авъя гээд байгаа юм. Тэгэх юм бол эдний ажил хамаагүй хурдан шуурхай болж байгаа юм. Тийм л асуудал байгаа юм. Тэр компанид нь тусгай хэрэгцээнд нь өгнө.

Су.Батболд: -Та хоёрын харилцан яриа боллоо. Баттулга гишүүн асуултаа асууя. Баттулга гишүүн болилоо. Баасанхүү асуултаа асууя.

О.Баасанхүү: -Өргөдлийн байнгын хорооны ажлыг хийгээд юм шиг санагдаад байгаа юм шиг санагдаад байх юм. Компанийн өргөдөл хүрч ирсэн юм шиг байна. Өргөдлийг нь наашаа шилжүүлээд өгөөч дээ. Миний ойлгож байгаагаар Газрын тухай хууль яриад байгаа биз дээ. Түүнээс биш нэг компанийн эдийн засгийн үзүүлэлт, тооцоо цаашаа өөрчлүүлээд трассыг нь сольё, хольё гэвэл энэ чинь Эдийн засгийн байнгын хорооны ажил ч юм уу тийм болох байх л даа. Бид нар нутаг дэвсгэр байгаа газрыг чөлөөлөх үү, чөлөөлөхгүй юу гэдэг тухай ярьж байна гэж би ойлгоод байна шүү дээ. Чөлөөлөөд өгье хүмүүс нь ажиллаг гэж байна. Нөгөө  компанийн өргөдлөөр ингээд Байнгын хороо хуралдаад байвал утгагүй болно л доо. Миний асуулт бол миний зөв байгаа биз дээ. Газрын тухай хуульд өөрчлөлт оруулаад тэнд амьдарч байгаа хүмүүсийг чөлөөлөх үү, үгүй юу гэж ярьж байгаа болохоос биш, нэг Чингис ямар нэртэй компани гэв, буруу зөрүү нэрийг нь хэлчих вий дээ. Тэр компанийн ажлыг нь хийлгэх үү, хийлгэхгүй юу, цаашаа өөрчлөгдөх үү, өөрчлөгдөхгүй юу ийм юмыг хэрвээ ярих гэж байгаа бол Байгаль орчин, хүнс, хөдөө аж ахуйн байнгын хороогоор биш, өөр Байнгын хороогоор ярих байх л даа. Тийм учраас миний асуулт зөв байна уу, буруу байна уу үүнд нэг хариулаад өгөөч. 

Су.Батболд: -Өргөдөл ирвэл Өргөдлийн байнгын хороо руу шилжүүлнэ. Баярсайхан гишүүн асуултаа асууя. 

Г.Баярсайхан: -Би бол энэ оруулж ирж байгаа зүйлийг зарчмын хувьд дэмжиж байгаа юм. Компанийн асуудлыг нэгдүгээрт яримааргүй байгаа юм. Монгол Улс, Монгол төр, улс эх оронд хэрэгтэй стратегийн ач холбогдолтой алсын том бодлоготой байгаа. Түүнтэйгээ холбогдуулаад дэд бүтэц, бусад бүтээн байгуулалтыг хийнэ. Явсаар байгаад эцсийн мөчид сүүлд нь гадаадын хөрөнгө оруулалттай компаниас, хувь хүнээс худалдаж авах ийм зүйл болох гээд байна шүү дээ. Бид ямар ч байсан засаг төр өөрийн нөөцөд газар байх ёстой. Үүнийг би зарчмын хувьд дэмжиж байгаа. Харин Оюун гишүүн ярьж байгаа асуудал ноцтой чухал юм байгаа шүү. Жагсаалт, үндэсний том бүтээн байгуулалт гэдэг нэрийн доор юу ч орж ирж болно. Их Хурлаас тэр жагсаалтыг нь батлах ёстой гэж би хувьдаа бодож байгаа юм. Координат нь Монгол Улсын Засгийн газар шийддэг юм байгаа биз. Харин тэр Чингис development групп гэж асуудал яригдаад эхэллээ. Тэр бол трассын маргаан байна гэж сая би ойлголоо л доо. Өмнө нь явуулсан трасс байсан.   Майдар хоттой холбогдуулаад шинэ трасс гарч ирж байгаа. Дахиад 100 км-ийн асуудал яригдаад байгаа юм байна шүү дээ. Тэгээд сүүлд нь мөнгийг нь хэн төлөх вэ гэдэг асуудал компанийн нөхдийн ярьж байгаа буруу биш шүү. Аль нэг оновчтой хувилбарыг нь олох хэрэгтэй шүү. Одоо харахаар Баярцогт сайд Чингис development группийг нь жийгээд хүчингүй болгоод, та нэг компани лоббидоод байгаа юм шиг харагдаад байгаа юм. Би бол тэгж хараад байгаа юм. Ерөнхийдөө та бол маргаан гараад байгаа юм байна. Үүнийг зохицуулах нь зүйтэй шүү. 

Су.Батболд: -Баярсайхан гишүүн асуулт асуулаа. Нэгдүгээр микрофон хариулах уу? Баярцогт сайд хариулъя. 

С.Баярцогт: -Түрүүний эхний тавьж байгаа асуудал нь Оюун гишүүний тавьж байгаа саналтай ижил санал юм байна л даа. Төсөл хөтөлбөрийнх нь жагсаалтыг Улсын Их Хурал баталъя гээд Улсын Их Хурлын гишүүд зарчмын зөрүүтэй санал гаргаад, бид нар танилцуулга дээр 8-ыг тавьсан байгаа. Дээр нь Монгол наадам гээд Хүй долоон худгийг оруулаад 9 төсөл хөтөлбөрөө жагсаалтаар нь баталбал болно. Координатыг нь Засгийн газар тодорхойлоод явах нь зөв байх. Уян хатан байх үүднээс нь ийм саналтай байгаа. 

Хоёрдугаар асуултын хувьд Чингис development гэдэг тэр компанитай хоёр өөр асуудал байгаа юм. Хүмүүст хутгаад байгаа юм.  Нэг нь болохоор концессын гэрээ нь үүргээ биелүүлсэн биелүүлээгүй тэр тусдаа нэг маргаан. Дараагийн нэг маргаан нь ажлын зургаараа трасс хийлгэсэн, тэрийг бид нар тэр компанид нь зөвлөсөн байхгүй юу. Та нар огт хүнгүй хөндлөн газар давхиад байхын оронд жаахан төв суурин газартай ойртуулах ийм бололцоо байна уу гэдэг ийм л зөвлөмж өгсөн шүү дээ. Түүнтэй холбоотой асуудал байгаа юм. Тэрийг яг улс төрчид шийдэхгүй шүү дээ. Техникийн зургийг нь хийгээд стандартаараа хурдны зам ингэж тавигдах ёстой юм байна, ийм зайлшгүй шаардлага байна гээд түүнийх нь дагуу хийнэ. Тэр дээр Засгийн газар оролцохгүй. Бид нар тэнд нь таарсан газар чөлөөлөлтийн тухай асуудлыг нь Засгийн газар дээр яриад байгаа ийм л зүйл. Баярлалаа. 

Су.Батболд: -Ийм байна дэгээр бол санал байхгүй юм байна анхны хэлэлцүүлэг учраас. Бид нар дэгийн тухай хуулийн тодорхой зүйл заалтыг барин энэ асуудал дээр ажлын хэсэг байгуулаад тэгэхдээ би энэ асуудлыг чинь наадмын өмнө баталж өгнө. Чуулганы хуралдаанд 7 дугаар сарын 10-нд завсарлахаар даргын зөвлөл дээр ярьсан. 10 хоног чуулганы хуралдааныг сунгаж хуралдана. Улсын Их Хурлын гишүүдээс, Байнгын хорооны гишүүдээс олон санал гараад байгаа учраас ажлын хэсэг байгуулаад тэгээд 7 хоног судлаад энэ асуудлаа ярилцаад байх. Тэгээд Баярцогт сайдыг холбогдох гишүүдтэй уулзаж яриач гэж хэлж байна. Тэгээд ажлын хэсгийн ахлагчаар Оюун гишүүнийг, Оюун гишүүн хоёр зарчмын зөрүүтэй санал гаргасан. Та саналаа одоо байлгаж бай. Ажлын хэсэг товчхон дүгнэлт Байнгын хороонд гаргаад өгчих. Ажлын хэсэгт орох гишүүн Оюун гишүүн орох юм уу, Баярсайхан гишүүн орох юм уу ороод ажиллаад, тэгээд дараагийн 7 хоногийн хуралдаанаар энэ асуудлаа дахиж хэлэлцэхгүй бол болохгүй байна гэсэн тийм саналтай байна. Ажлын хэсэг байгуулъя гэдэг дээр байж бай л даа чи. Би юмаа ярьж дуусаагүй байна шүү дээ. Чи бас Байнгын хорооны дарга байж нэг ажил нэгтэй хүнийхээ хэн яаж ажил хурал удирддагийг чи мэдэх үү, үгүй юу Баасанхүү. Тийм учраас би энд ажлын хэсэг байгуулахад санал хураадаг билүү? Ажлын хэсэг байгуулахад санал хураана. Би ийм саналтай байна. Тэгэхгүй бол энэ асуудал дээр Байнгын хорооны хэлэлцүүлгийн үеэр би болчих юм болов уу гээд түрүүчийн хэлэлцэх эсэхийн үед ажлын хэсэг байгуулахгүй ингээд явчихсан байхгүй юу. Тэгээд Засгийн газраасаа тодорхой санал ирэх юм болов уу гэсэн Засгийн газарт тодорхой санал ирсэн. Хэдэн хүний гарын үсэг канондоод явуулчихсан. Тэгээд энэ асуудлаа дахиж ярилцах болно. Чингис development гээд компанитай холбоотой асуудал биш. Гишүүдийн гаргаад байсан үндэслэл юу юм бэ гэхээр ингээд жагсаалтыг Улсын Их Хурлын жишээ нь, Оюун гишүүний санал дотор жагсаалтыг Улсын Их Хурал батлах олон гишүүн ийм санал гаргасан байхгүй юу. Тэгээд чуулганы хуралдаан дээр орох юм бол гишүүд бас энэ асуудлаар ярина. Тэгэхээр энэ хэрвээ асуудлаар жагсаалтыг Улсын Их Хурал батална гэвэл тогтоол тусдаа гарах шаардлагатай болно. 

Хоёрдугаарт, гишүүдийн болгоомжлоод байгаа юм бол Оюун гишүүн иргэдийн эрх ашиг гэж байна. Засгийн газар ингээд зүгээр компани лоббидоод үүнийг та нар тусгай хэрэгцээнд аваад өг гээд тэгэнгүүт нь өмчилсөн байгаа, эзэмшсэн байгаа бүх газрыг нь хурааж аваад наад чинь том бүтээн байгуулалт гээд л. Бас гишүүдийн асуугаад байгаа үндэсний том бүтээн байгуулалт гэж юугаа хэлээд байгаа юм бэ, томоохон бүтээн байгуулалт. Энэ асуудлыг тодруулахгүй бол нөгөө яриад байдаг шууд халдаад байх бололцоотой болж байгаа юм. Тийм учраас би энэ асуудлаар Байнгын хороо хялбар замаар шийдэж болохгүй. Би гишүүдээс ажлын хэсэг байгуулаад 7 хоногийн хугацаанд ажиллуулах нь зүйтэй юм гэсэн саналаар саналаа өгнө үү гэж санал хураалт явуулъя гэж бодож байна. Баасанхүү гаргасан саналаар асууя. Баттулга асууя, нэрсээ өг. 

О.Баасанхүү: -Баярлалаа. Би түрүүнээс хойш гайхаад байна л даа. Жагсаалтыг хэрвээ батална гэж байгаа бол энэ чинь саяын орж ирсэн үндэсний томоохон бүтээн байгуулалтын хэдэн ажлуудыг нийлүүлээд жагсаалт гээд тусгайд нь тогтоол гаргах гээд байгаа юм уу, ер нь үндэсний бүтээн байгуулалт гэсэн том юм байгаа бол тэрийг батлах гээд байгаа юм у? Тэгвэл энэ Эдийн засгийн байнгын хорооны шийдэх асуудал шүү дээ. Энэ чинь хүнс, хөдөө аж ахуйн байнгын хороо юм байгаа биз дээ? Хүнс, хөдөө аж ахуй, байгаль орчны байнгын хороо гээд бид нар газартай холбоотой асуудлыг ярих ёстой гэж ойлгоод байгаа шүү дээ. Хоёрдугаарт, Чингис development албан бичиг байдаг юм уу, өргөдөл байдаг юм уу, хүсэлт байдаг юм уу, гомдол ч байдаг юм уу Байнгын хороонд ирсэн бичгүүдийг чинь Байнгын хороо, дэд хороо, түр хороо болон бүхэл бичиг баримт чинь Өргөдлийн байнгын хороогоор ирээд явах асуудал шүү дээ. Тэгэхээр яг юуг үндэслэж ажлын хэсэг байгуулаад, юуг үндэслэж яваад байгаа чинь дэгийн тухай хуулиараа зохицуулагдаад явах ёстой. Анхны хэлэлцүүлэг дээр ийм байна гээд хувийн компанийн асуудал тавингуут бүгд айсан юм шиг шүүхээр явах гэж байгаа юм шиг байна. Ажлын хэсэг байгуулъя гээд ингээд яваад байвал энэ чинь ямар учиртай юм бэ? Засгийн газар нь юмаа оруулаад ирлээ. Засгийн газар нь юмаа тайлбарлаад явж байна. Бид Засгийн газрынх нь дагуу шийдэх гээд байгаа юм биш үү, би үүн дээр яг жагсаалт батална гэвэл хэчнээн хэмжээний юм орж ирнэ гэж тооцоолж жагсаалт батлах ажлын хэсэг байгуулах гээд байгаа юм бэ? Манай ажлын чиг үүрэг мөн юм уу? Үүн дээр хариулж өгөөч. 

Су.Батболд: -Баасанхүү гишүүнийг би хуулиа уншаасай гэж бодож байна. Тэгсний дараа чи аль Байнгын хороо юу хэлэлцдэг юм бэ, ямар асуудалтай холбогдуулж асуудал хэлэлцэхдээ юуг ярьдаг юм бэ гэдгийг мэддэг болно. Тухайн Байнгын хороонд хаягласан өргөдөл байвал тухайн Байнгын хороо өөрөө хэлэлцэх эрхтэй Баасанхүү. Оюун гишүүн ээ, жагсаалт батална гэж Оюун гишүүн санал гаргаж байгаа. Тэр асуудлаар нь Баасанхүү гишүүнд хариулт өгчих. 

С.Оюун: -Баасанхүү гишүүн ээ, Засгийн газраас өргөн барьсан хууль бол өөрөө нэг заалттай байгаа. Өөрөөр хэлбэл, Газрын тухай хуулийн 16.1.3 ч билүү, ийм шинэ томьёолол нэмж оруулж ирж байгаа юм. Тэр нь болохоор томоохон төсөл хөтөлбөрүүд гэж. Тэгэхдээ танилцуулга дотроо тэрийг юу гэж байна вэ гэдгээ танилцуулаад 7, 8 төслийн танилцуулга бичсэн юм. Сая Баярцогт сайд хэлж байна. Тэгэхээр миний санаа бол томьёолол нь ордгоороо орог. Нэг зүйл заалт нь. Тэгээд Улсын Их Хурлын бүрэн эрх гэдэг 16 дугаар, хэддүгээрх нь байна, тэр дотроо тэр томьёоллын хүрээнд ямар төслүүдийг хэлээд байгаа юм бэ гэдгээ Их Хурал нь тухайн үедээ баталж өгдөг байя гэж байгаа юм. Тэгэхээр Засгийн газраас оруулж ирсэн 7, 8 төслийг нь жагсаагаад Их Хурлын тогтоол батлахад буруудах юм байхгүй. Тэр нь Улсын Их Хурал өөрөө ийм юманд серьёзный хандаж байгаагийн жишээ л дээ. Стратегийн ордууд гэж томьёолоод 2006 оны хууль дээр тэр нь ерөнхий томьёолол байсан. Дагаад Их Хурлаас стратегийн ордууд гэж эдгээр ордыг хэлнэ гэж жагсаалт баталж байсан юм. Тэгэхээр энэ бол Засгийн газар дуртай үедээ дуртай юмаа төсөл хөтөлбөр гэдгээр тусгай хэрэгцээнд авахгүй байх гэснийг Их Хурал хамгаалж байгаа явдал л даа. 

Су.Батболд: -Баттулга гишүүн асуултаа асууя. Тодруулга байхгүй. 

Х.Баттулга: -Үүн дээр би бас гишүүдэд тодруулга маягийг юм хэлдэг юм уу гэж бодоод байгаа юм. Барилга, хот байгуулалт, Зам, тээврийн яамны сайд 2008 оноос ажиллахдаа энэ төслүүд дээр нь яамны мэргэжилтнүүдтэй хамт суугаад судлаад гаргасан проектууд байгаа юм. Энэ яаж байна вэ гэхээр ерөнхийдөө Улаанбаатар хотын асуудлыг яах ёстой юм бэ гээд Барилгын яамны сайд байсан учраас, нийт барилгын бараг 80 хувийн насжилттай. Одоо бид нарын суугаад хурал хийж байгаа Засгийн газрын ордон чинь актлагдсан. Одоо олимп дэлхийд үзээд байгаа спортын ордон чинь актлагдсан. Ингээд ярихаар бид нар яах ёстой вэ гэхээр барилгажилтын асуудал, технологийн асуудал, газар хөдлөлтийн асуудлыг зэрэг шийдээд хот төлөвлөлтийн асуудал ингээд явсан Оюун сайд аа. Тэгээд би гишүүдэд хэлээд байгаа нь энэ компанийн асуудал биш, Засгийн газар томд оруулаад ирж байгаа биш, өмнө нь судлагдсан яамдаас гаргасан саналууд юм. Хурдны зам гээд байгаа нь ерөнхийдөө Азийн хурдны зам Asian highway 3 гэсэн ийм юугаар явдаг, европ Азийг холбосон ийм зам. Монгол орны нутгаар дайрч өнгөрч байгаа. Үүнийг бид нар Хятад, Оросын худалдааны эргэлт сайжирч байгаа учраас бид нар транзитаар нь хийгээд замаас нь тодорхой ашиг аваад байя гэсэн санаагаар анх ТЭЗҮ-г нь хийлгэж байсан юм. Ингээд дараа нь тендер энэ Засгийн газар дээр зарлагдаад Чингис development гэж компани авсан байж байгаа. Төмөр замын асуудал бол өнөөдөр яаж байна вэ гэхээр Улаанбаатар хотын дундуур энэ төмөр зам маань түүхий нефть зөөгөөд, янз бүрээр яваад байдаг. Энэ төмөр зам Улаанбаатар хотын дундуур явж байхдаа дахиад арван хэдэн газраа замын түгжрэл үүсгэж байгаа. Тэгээд Богдхан гэдэг төмөр зам гэдэг юм нийлээд Богдхан төмөр зам, Азийн хурдны зам гурав шинэ дагуул хот гэсэн ийм гурван том төсөл маань бодлогын хувьд зангилагдсан. 

Тэгээд ажлын хэсэг дээр ямар юм ярих гээд байна вэ гэхээр Засгийн газрын Хэрэг эрхлэх газар дээр ажлын хэсэг нэлээн том бүтэцтэйгээр гурван яам хамтарч байгуулсан юм дээр одоо Байнгын хороон дээр ажлын хэсэг байгуулна гэдэг маань тэр ажлын хэсгийнхээ ажлыг дүгнэж ярих юм уу, яаж ярих юм бэ гэж эргэлзээд байна л даа. Тэгэхээр гишүүд маань юу гэж хэлэх гээд байна вэ гэхээр байж байгаад томоохон төсөл гэдэг биш, энэ чинь цаанаасаа ерөөсөө ийм төслүүд гэсэн юм гэсэн ийм л тодорхойлолт хэлэх гээд байгаа юм. Энэ талын мэдээлэл гишүүдэд байхгүй, ажлын хэсэг Хэрэг эрхлэх газар дээр бид нар өөрсдөө оролцож, саяын жишээ нь тэр гурвалжин үүсээд байгааг яах юм бэ гээд Батболд даргын хэлээд байгаа чинь тэнд маш том хэмжээний гурвалжин төмөр зам, авто замын хоёрын хооронд үүсээд байгаа учраас тэрийг бодлогын хувьд нэгдээд тэгэх юм бол мал, малын бэлчээр, ус гол горхио бодлогын хувьд зангидах юм байна гээд мэргэжлийн хүмүүс нь гаргасан шүү дээ. Уг нь  хамтарсан Засгийн газрын үед энэ том ажлуудыг явуулчихмаар байгаа юм л даа. Хавар дууслаа, ганцхан зун үлдэж байгаа. Ганцхан зун үлдсэн, наадам болно. Намар юм хийгдэхгүй ингээд нэг тийм.


Су.Батболд: -Би бодохдоо Засгийн газрын ажлын хэсэг хамт давхардаж ажиллахгүй. Газрын тухай хуульд нэмэлт, өөрчлөлт оруулах тухай хуулийн гарах үр дагаврын тухай л ярина. Цаад төслийн тухай яах вэ, шаардлагатай гэвэл мэдээлэл сонсвол сонсоно. Баттулга бид хоёр адилхан ойлголттой байгаа гэж бодож байгаа. Одоо харин Баярцогт сайд тэр  хүмүүсээ дуудаж уулзаад бид нарын хавар та бид  хоёрын уулзаад яриад явсан маршрутын асуудал дахиж энд сөхөгдөөд байгаа юм. Бид нар яриад гурвалжин үүсгэхгүй юм байна. Тэгэхээр үүнийг аль болохоор яаж зохицуулах уу, барих уу гэсэн. Тэрийг чинь бараг хоёр сарын дараа хүн эсэргүүцээд явж байгаа юм. Түүнд нь Улсын Их Хурал татагдаад орчихсон. Үүнийг Байнгын хороон дээр ярих асуудал биш. Манай Байнгын хороо Газрын тухай хуульд нэмэлт, өөрчлөлт оруулах уу гэдэг асуудал. Үүн дээр хоёр зарчмын асуудал гарна. Түүнээс Баттулга гишүүн явуулах ёстой, явж л байгаа хууль гарсан гараагүй. Угаасаа бүх юм нь явж байгаа гэж бодож байна. Би энэ хуулийн дараагаар гарах хоёр үр дагавар байгаа юм. Том бүтээн байгуулалт гэдэг юу байх юм бэ, түүнд нь Улсын Их Хурал бодлогын хувьд оролцох юм уу, үгүй юм уу гэдэг асуудал байгаа юм. Тэгэхгүй бол Засгийн газар шууд гарч ирээд энэ газрыг чөлөөлж авна, улс оронд хэрэгтэй, би үүгээр шугам тавих гэж байгаа, би энэ төслийнхөө байшинг барих гэж байгаа чөлөөлнө гээд малын өвөлжөө бууцыг нь аваад байдаг тийм юм байж болохгүй. Жишээ нь Багануур дүүрэг дээр сая бид нарыг очиход Багануур дүүргээс огт асуулгүйгээр Улаанбаатар хот цахим газар олголт гэж хэлээд Багануур дүүргийн нэг  хорооны малчдын бэлчээрийг тэр чигээр нь Багануур дүүрэгт огт хамаагүй хүмүүст цахимаар гадаад дотоодын бараг л хүмүүст цахимаар өгчихсөн байгаа юм. Очоод тэгээд бөөн хэрүүл. Ийм байдал үүсэж магадгүй гэсэн. Яагаад вэ гэвэл би Монгол төрд алба хашиж байгаа бол цаашид гарах үр дагаврыг нь бодолцож шийдвэр гаргах ёстой гэдэг үүднээсээ хандаж байгаа юм. Тийм учраас бүтээн байгуулалтын асуудал, та нарын бүх асуудалд анхнаас нь оролцоод явсан учраас бүгдийг нь мэдэж байгаа. Үүн дээрээ дахиж ярилцаад ийм байдлаар 7 хоногийн дараа суудалд хандлав яасан юм бэ гэсэн байр суурьтай байна. 1 дүгээр микрофон.

С.Баярцогт: -Манай Байнгын хорооны хуулийн зөвлөхүүд бас санал бэлдэж туслаарай. Яагаад вэ гэхээр Оюун гишүүний гаргаж тавиад байгаа санал нь болохоор Улсын Их Хурлын бүрэн эрх байгаа юм. Тэгэхээр Газрын тухай хуулийн 17 дугаар зүйл нь Улсын Их Хурлын бүрэн эрх, 18 дугаар зүйл нь Засгийн газрын бүрэн эрх, 16 нь болохоор тусгай хамгаалалтад авах жагсаалт байгаа юм. Тэгэхээр техникийн хувьд бас яаж шийдэж болж байна вэ тэр юмнуудаа манай хуулийнхан гаргалгааг нь гаргаж өгөөрэй гэж хэлэх гээд байгаа юм. 

Су.Батболд: -Арвин гишүүн асуулт асууя гээд байна. Одоо санал хураана гишүүд ээ, тэрийг санал хураалтаар л шийднэ. 

Д.Арвин: -Тэгэхээр энэ төслийг хэлэлцэж байгаа асуудлыг дэмжихгүй байгаа юм ерөөсөө байхгүй байгаа шүү дээ. Дэмжиж байгаа, үүнийг хурдан явахын төлөө байгаа. Тэгэхдээ харах асуудал биш, тэнд энэ газрыг тусгай хамгаалалтад авна гээд бодлого ороод ирж байгаа. Гэтэл өнөөдөр цаана ажиллаж байгаа Засгийн газартай байгуулсан энэ байгууллагууд чинь ажил хийж байгаа компаниуд чинь үйл ажиллагаа нь өнөөдөр тодорхойгүй байгаа учраас асуугаад байна шүү дээ. Өргөдөл ирнэ гэж ганцхан Өргөдөл ирдэг биш шүү дээ. Бүх өргөдөл чам дээр очно гэж байхгүй шүү дээ. Холбогдох байгууллага дээрээ ирэх ёстой. Чи битгий, албан тоот бичгүүд ирснийг бид хэд, тэгэхдээ хүнс, хөдөө аж ахуйн байнгын хороонд гэсэн асуудлыг танай Байнгын хороонд очно гэж байхгүй. Чи намайг юм явуул л даа. Би нар хаашаа юм бэ, чиний Өргөдлийн байнгын хороонд сууж хамаг юмаа шийдүүлж байх ёстой юм уу? Битгий тэгж олон юм яриад бай. Чи иргэдийн гомдлыг авдаг бид нарт иргэд гомдлоо тавьсан байна. Аль компани байх нь хамаагүй. Чи дуугүй бай л даа. Би ярих юмаа ярьж байна шүү дээ. Энэ ямар өвчтэй юм бэ. Энд асуудал ирсэн байхад бид нар юмаа ярьдаг юм байгаа биз дээ. Хувийн компани битгий хэл, цаана чинь хүн ард ажиллаж байгаа биз дээ. Чи Өргөдлийн байнгын хороо байж хүнээ, яадаг хувь ч бай хэн ч бай бид компанийн хүсэлтийг хүлээж авах ёстой биз дээ. Үг хэлүүлэхгүй юу юм бэ, тэгвэл Байнгын хорооноос гаръя. Ийм мэтийн тэнэг юмнууд чинь орж ирээд үг ч хэлүүлэхгүй хүн уурлуулж байдаг юу юм бэ. Үүний ард хүний эрх ашиг байгаа учраас энэ эрх ашгийг нь яаж шийдэх гэж байгаа юм бэ гэдэг асуудал байгаа шүү дээ. Тэрийг яагаад асууж болдоггүй юм бэ? Чамаар заалгах ёстой юм бэ? Чи тал засах хүндээ л тал засаж, тал засахгүй хүнтэйгээ хүнийг эрхийг битгий зөрчөөд бай. Энэ байгууллагын асуудлыг хэрвээ Баярцогт оо, би чиний үгээр хэллээ шүү дээ. Чи энэ асуудлыг тусгай хэрэгцээндээ авахдаа цаана нь Засгийн газартай байсан өмнөх компаниудын эрх ашгийг битгий зөрчөөрэй. Компанийн эрх ашгийг ярих л асуудал болоод байна шүү дээ. Бүх газрыг нь тусгай хамгаалалтад авчихлаа. Цаана ажиллаж байгаа хүмүүсийг яах гэж байгаа нь тодорхойгүй, үүнийг бид дэмжээд явуулах асуудал хүндрэлтэй байна гээд. Чи түрүүн хариултдаа эд нарт огт асуудалгүй гэсэн учраас ингээд цаашаа явъя. Тэгэхдээ би түрүүн ажлын хэсэг байгуулаад энэ хооронд нь энэ асуудлыг шийдэх, тэд  нарын эрх ашгийг зөрчөөгүй бол энэ ажлыг цаашаа явуулъя гэсэн ийм бодолтой байна. 

Су.Батболд: -Эхлээд ажлын хэсэг байгуулах уу, үгүй юу гэдэг санал хураая. Хэрвээ байгуулахгүй гээд гарвал Оюун гишүүний зарчмын зөрүүтэй хоёр саналаар санал хураагаад явна. Байгуулна гээд гарвал нэг 7 хоног хүлээгээд дахиад ажлын хэсэг дээрээ ярилцах асуудал байгаа юм. Би санал хураалт явуулъя. 

Тэгэхээр энэ асуудлыг анхны хэлэлцүүлэг хийхтэй холбогдуулаад ажлын хэсэг байгуулъя гэсэн санал хураалт явуулж байна. Гишүүд анхаараарай. Санал хураалт явууллаа. Санал хураалт. Ажлын хэсэг байгуулъя гэж байгаа нь yes дараарай. Ажлын хэсэг байгуулах талаар санал хураалт явуулсан. 2 гишүүн зөвшөөрч, 11 гишүүн татгалзаж 84.6 хувийн саналаар энэ санал дэмжигдсэнгүй. Одоо зарчмын зөрүүтэй саналаа хураагаад явъя. Чи картаа хийж бай л даа. Таны санал энд тоологдох ёстой, та тэнд өөр карттай явчих тэгэх үү? Төслийн 2 дугаар зүйлийн энэ ингээд Засгийн газраас орж ирэхдээ техникийн алдаатай явчихсан юм байна лээ, Баярцогт сайд аа.

16.1.15-аас 16.1.18 гэснийг 16.1.5-аас 16.1.8 гэж өөрчлөх гэсэн санал байгаа. Санал хураалт явуулъя. Санал хураалт явагдаж байна гишүүд ээ. Үүнийг дэмжээд явчих. Санал хураалтад 12 гишүүн оролцож, 11 гишүүн зөвшөөрч, 91.7 хувийн саналаар саяын санал дэмжигдлээ. 


Саяын санал бол техникийн шинжтэй, Батболд гээд биччих, нөгөө хүүхдийг нэрийг яах вэ, над дээр биччих гэдэг шиг. 


Оюун гишүүн, Батзандан гишүүн, Эрдэнэчимэг нарын гишүүдийн санал байна. Ялгаагүй юм биш үү? Эхлээд Оюун гишүүний саналыг хураая. Газрын тухай хуульд нэмэлт оруулах тухай хуулийн төслийн 2 дугаар зүйл дээр ийм санал байна. 18.1.2 дахь заалтад 16.1.13-т заасан газрын жагсаалтыг Улсын Их Хурал батална гэж нэмэх ийм санал гаргасан байна. Санал хураалт явуулъя гишүүд ээ, санал хураалт явагдаж байна. Санал хураалт явагдчихлаа. Санал хураалтад 12 гишүүн оролцож, 4 гишүүн зөвшөөрч, 8 гишүүн татгалзаж, 66.7 хувийн саналаар саналыг дэмжсэнгүй. Оюун гишүүн цөөн болох уу? Оюун гишүүн цөөнх. 


Хоёр дахь нь юу вэ? Үүнийг өөрчилж болно шүү дээ. Оюун гишүүн, Батзандан гишүүн, Эрдэнэчимэг нарын гишүүний санал ийм юм байна. Аюултай хог хаягдлын төвлөрсөн байгууламж гэж оруулах нөгөөдөх дээр. Үүнийг заавал жагсаалт баталсан батлаагүй энэ саналаа хураалгаад оруулж болно шүү дээ. 1 дүгээр микрофон Баярцогт сайд. 


С.Баярцогт: -Оюун гишүүний энэ саналыг ажлын хэсэг Засгийн газар дэмжиж байгаа шүү дээ. Тэр чинь 16.1.14 гэж шинэ заалт орох ёстой байхгүй юу. 16.1.14 тусгай хэрэгцээнд авах газрын жагсаалтад орох ёстой байхгүй юу. Албатай тэгж байж эрх чинь үүсэж байгаа юм. Тэгэхгүй наадах чинь бүтээн байгуулалтын  төсөл хөтөлбөр биш байхгүй юу. Наадах чинь хилийн бүс нутаг, ой, бэлчээрийн газар, чөлөөт бүс гэдэг шиг тусгай зориулалтын газар учраас заавал өөрөө 16 дугаар зүйлд орж байж эрх нь үүсэх ёстой байхгүй юу. Дараа нь хэн тэрийг нь координатыг нь зааж өгч, хэн авах вэ гэдэг нь Улсын Их Хурал юм уу, Засгийн газар юм уу гэдэг тусдаа. Тэгэхээр таных 16.1.14 дээр заавал орох ёстой. Тэгж байж хоёрдугаар зүйл дээр нь.


Су.Батболд: -Солиод санал хураалгах юм уу, эсвэл дангаар нь өргөн барих юм уу? Үүнтэй хамаагүй шүү дээ. Өргөн барьсан төслөөс өөр зүйл заалт нэмэлт оруулахыг бид нар хэлэлцэж болохгүй шүү дээ. Хоёулаа  хөндөгдсөн гэж үү? Тэрийг сайн үзээрэй. Оюун  гишүүн.

С.Оюун: -Байгаль орчны яамны дэд сайд нь бас сууж байна. Засгийн газар дээр энэ асуудал яригдаж байхад Байгаль орчны яам анхаарлаа хандуулаач гэж хүсмээр байна. Уг нь энэ миний гишүүний ажил биш. Өнгөрсөн хоёр жилийн хугацаанд бид нар Засгийн газар дээрээ аюултай хог хаягдал гэж яриад байгаа юмыг боловсруулах, аюулгүйгээр булшлах гэдэг чинь тулгамдсан асуудал юм. Дээрээс шийдэж чадахгүй, газрыг нь тусгай хэрэгцээнд авах гэхээр хуульд тэр заалт нь байхгүй гацчихсан асуудал байхгүй юу. Тэгээд трансформаторын шингэн байна уу, принтерийн хор байна уу, батарей байна уу, IVEST, токсикоз газ гэж ярьж байгаа химийн Хөдөө аж ахуйн сайд пестицидийн гээд хуучин 1950, 1960-аад оны хотын шинэ барилга барих газар олдоод бөөн асуудал болоод байгаа юм. Тэр чинь дээрээс нь байшин барьж болохгүй, тэр нь аюултай хог хаягдал болдог. Батзандан гишүүн тухайн үедээ асуулга тавьж байсан. Эрдэнэчимэг гишүүн тухайн үедээ анхаарал хандуулж байсан учраас бид гурав нийлээд энэ газрыг н шийдэж өгөхгүй бол болохгүй юм байна гэж томьёолол оруулж байгаа юм. Уг нь Засгийн газар дээр энэ яригдаж байхад хариуцаж байгаа Байгаль орчны яам, Хөдөө аж ахуйн яам нь асуудалдаа анхаараад өөрсдөө Засгийн газраас оруулж ирж байгаа юмыг бид нар оруулах гээд байгаа ухаантай шүү дээ. Тэгэхээр аль ч томьёоллоор байсан хамаагүй шинээр заалт нэмнэ үү, эсвэл жагсаалтад гэнэ үү, тэрийг хураалгаад өгмөөр байна. Тэгээд хураалгахгүй бол сүүлд нь бид нар л загнуулна л даа. Та нар маш дэмий юм санал хураалгалаа гээд уг нь бол Засгийн газрын ажил байхгүй юу. Тэр асуудал нь ерөөсөө урагшлахгүй гацчихсан нэг асуудал байгаад байна. Нэг газрыг бид нар сонгосон тусгай хэрэгцээнд авах ёстой, Их Хурал уруу орох ёстой. Их Хурал руу хуулийн зүйл заалт нь байхгүй учраас хоёр гурван жил гацаж байгаа асуудал. Үүн дээр Байгаль орчны яам анхаарлаа хандуул. 

Су.Батболд: -Оюун гишүүн томьёоллоо өөрчилчих. Санал хураалгаж байх хооронд та томьёоллоо өөрчлөөд, Оюун гишүүн ээ, 16.1.14 гээд хураалгаж болох юм байна. Та саналаа томьёолоод бичээд өгчих. Үүнийг шийдэхгүй бол аймаг хот хоорондоо шидээд байгаа юм. Манайх энд ч булуулахгүй, тэнд ч булуулахгүй гээд улс тусгай хэрэгцээнд авч байж л цэг тогтоож өгөхгүй бол аюултай хог хаягдал чинь хэцүү байдалд ороод байгаа юм. Оюун сайд бичээд өгчих. 

Засгийн газрын оруулж ирсэн төсөл дээр ийм өөрчлөлт хийхгүй бол улсын хэмжээний томоохон гэдгийг гишүүд шүүмжлэлтэй хандаж байсан юм. Би Бүсийн тухай хууль дээр бүс нутаг гэж байна уу, бүс гэж байна уу гэдгийг нь сайн мэдэхгүй байна. Бүс гэдэг нь орох ёстой юу, үгүй юу гэдгийг гишүүд бодно биз. Би улс, бүсийн хэмжээний бүтээн байгуулалт, дэд бүтцийн төсөл хөтөлбөр хэрэгжүүлэх газар гэсэн байдлаар томьёоллыг нь өөрчлөөд үндэсний хэмжээний томоохон гэдэг  нь шүүмжлэл дагуулаад байсан юм. Ийм байдлаар оруулъя. Тэгээд бүсийн байна уу, бүс нутгийн байна уу гэдгийг нь хуулийг нь харж байгаад дараа нь Улсын Их Хурлын чуулганд асуудлаа оруулахдаа оруулъя. Тэгээд энэ томьёоллыг би зарчмын зөрүүтэй саналын томьёолол болгоод оруулъя. Тэгээд энэ асуудлаар санал хураая. Та нар дэмжвэл тэр байдлаар орно. Бүс нутгийн томоохон гэдгийг улс, бүсийн хэмжээний бүтээн байгуулалт гээд явъя. Санал хураалт эхэлсэн шүү гишүүд ээ. Саналаа өгөөрэй. Тэгэхгүй бол томоохон гэж юуг хэлээд байгаа юм бэ гээд бас. Санал хураалтад 12 гишүүн оролцож, 11 гишүүн зөвшөөрч, 91.7 хувийн саналаар санал хураалт дэмжигдлээ. Асуудал байвал хэдүүлээ ярилцъя.  

Баттулга гишүүн ээ, сууж бай, санал хураалт дуусаагүй байна. Ямар муухай зантай юм бэ?

Оюун гишүүний төслийн 1 дүгээр зүйлд аюултай хог хаягдлын төвлөрсөн байгууламж барих газар гэсэн 16.1.14 дахь заалт нэмэх. Санал хураалт явагдлаа. Энэ зөв байх гишүүд ээ. Санал хураалт явагдаж байна гишүүд ээ, саналаа өгөөрэй. 

Санал хураалтад 12 гишүүн оролцож, 11 гишүүн зөвшөөрч, 91.7 хувийн саналаар санал хураалт дэмжигдлээ. Яагаад байгаа юм бол доо. 

Гишүүдээ, зарчмын зөрүүтэй саналаар санал хураалт явагдаж дууслаа. Тэгвэл дахиад саналаа гарга Оюун гишүүн. 

Томьёоллоо аваад ир. 

Төслийн 2 дугаар зүйлийн 18.1.2-т ингэж байгаа юм. 16.1.5-аас 16.1.8 гэсний дараа, 16.1.13, 16.1.14 гэж орохоор ийм зарчмын зөрүүтэй томьёоллоор санал хураалт явуулъя. Саяын санал хураалт дэмжигдсэн учраас энэ санал хураалт зайлшгүй орох ёстой санал байна. Санал хураалт явагдаж байна гишүүд ээ. Баярцогт манайх биш. 

Санал хураалтад 12 гишүүн оролцож, 12 гишүүн зөвшөөрч, 100.0 хувийн саналаар саяын санал дэмжигдэж байна. Манай Байнгын хорооны санал хураалт явагдаж дууслаа. Газрын тухай хуульд нэмэлт оруулах тухай хуулийн төслийн анхны хэлэлцүүлгийг хийж дууслаа. Байнгын хорооны санал, дүгнэлтийг би хуралдаанд танилцуулъя. Хуралдаанд оролцсон ажлын хэсгийн гишүүдэд баярлалаа. Хуралдааны ажиллагаа дууссаныг мэдэгдье.


Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 
М.НОМИНДУЛАМ

